МОНГОЛ УЛСЫН ИХ ХУРЛЫН 

2019 ОНЫ НАМРЫН ЭЭЛЖИТ ЧУУЛГАНЫ 
ХУУЛЬ ЗҮЙН БАЙНГЫН ХОРООНЫ 2020 ОНЫ 01 ДҮГЭЭР САРЫН 08-НЫ ӨДӨР 

/ЛХАГВА ГАРАГ/-ИЙН ХУРАЛДААНЫ ТЭМДЭГЛЭЛИЙН 

ТОВЬЁОГ
	 №
	Хэлэлцсэн асуудал
	Хуудасны дугаар

	 1.
	Хуралдааны товч тэмдэглэл:
	1-11

	  2.
	Хуралдааны дэлгэрэнгүй тэмдэглэл: 
	

	
	1. Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл /Засгийн газар 2019.12.27-ны өдөр өргөн мэдүүлсэн, хэлэлцэх эсэх/
	14-21

	
	2. Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2019.09.17-ны өдөр өргөн мэдүүлсэн, эцсийн хэлэлцүүлэг/
	21-28

	
	3. Эрүүгийн хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл /анхны хэлэлцүүлэг/
	28-34

	
	4. Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Н.Учрал нарын 9 гишүүн 2019.04.25-ны өдөр өргөн мэдүүлсэн, анхны хэлэлцүүлэг/
	35-36


Монгол Улсын Их Хурлын 2019 оны намрын ээлжит чуулганы
Хууль зүйн байнгын хорооны 2020 оны 01 дүгээр сарын 08-ны өдөр
/Лхагва гараг/-ийн хуралдааны товч тэмдэглэл
 
Хууль зүйн байнгын хорооны дарга Х.Нямбаатар ирц, хэлэлцэх асуудлын дарааллыг танилцуулж, хуралдааныг даргалав.
 
Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 15 цаг 04 минутад Төрийн ордны “Жанжин Д.Сүхбаатар” танхимд эхлэв.
 
Чөлөөтэй: Ж.Ганбаатар, Ц.Гарамжав, Б.Дэлгэрсайхан, Л.Мөнхбаатар, Л.Оюун-Эрдэнэ, С.Эрдэнэ.
 
Улсын Их Хурлын гишүүн Л.Энхболд Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслийг хэлэлцэх асуудлын дарааллын нэгдүгээрт оруулъя гэсэн горимын санал гаргав. 
 
Х.Нямбаатар: Улсын Их Хурлын гишүүн Л.Энхболдын гаргасан горимын саналыг дэмжье гэсэн санал хураалт явуулъя. 
 
Зөвшөөрсөн: 
  6

Татгалзсан: 

  4

Бүгд: 


10

60.0 хувийн саналаар горимын санал дэмжигдлээ.
 
Нэг.Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл /Засгийн газар 2019.12.27-ны өдөр өргөн мэдүүлсэн, хэлэлцэх эсэх/
 
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Хууль зүй, дотоод хэргийн дэд сайд Г.Элбэгсайхан, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Монголбанкны Ерөнхийлөгчийн хуулийн зөвлөх Б.Гантуяа, Монголбанкны дэргэдэх Санхүүгийн  мэдээллийн албаны дарга Х.Батчулуун, мөн албаны ахлах хянан шалгагч Л.Очгэрэл, Сангийн яамны Санхүүгийн зах зээл, даатгалын хэлтсийн дарга Л.Сонор, Санхүүгийн зохицуулах хорооны Ажлын албаны дарга Т.Жамбаажамц, мөн хорооны Хяналт шалгалт, зохицуулалтын газрын даргын албан үүргийг түр орлон гүйцэтгэгч Б.Долгорсүрэн, Тагнуулын ерөнхий газрын Эдийн засгийн аюулгүй байдлын газрын Мөнгө угаахтай тэмцэх хэлтсийн дарга Ж.Төгс-Очир, Цагдаагийн ерөнхий газрын Эрүүгийн цагдаагийн албаны Эдийн засгийн гэмт хэрэгтэй тэмцэх газрын Мөнгө угаах гэмт хэрэгтэй тэмцэх хэлтсийн дарга Т.Сүхболд, Терроризмтой тэмцэх зөвлөлийн нарийн бичгийн дарга Л.Энхбаяр нар оролцов. 
 

Хуралдаанд Улсын Их Хурлын Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Баярмаа, Г.Золжаргал, референт Ч.Батбямба, Г.Гантулга нар байлцав.
 

Төслийн үзэл баримтлалын талаар илтгэлийг Сангийн сайд Ч.Хүрэлбаатар танилцуулав.
 
 
Илтгэлтэй холбогдуулан Улсын Их Хурлын гишүүн Ж.Батзандан, Х.Нямбаатар нарын тавьсан асуултад Сангийн сайд Ч.Хүрэлбаатар, Монголбанкны дэргэдэх Санхүүгийн мэдээллийн албаны дарга Х.Батчулуун нар хариулж, тайлбар хийв. 
 
Төслийн талаар үг хэлэх Улсын Их Хурлын гишүүн гараагүй болно. 
 
Х.Нямбаатар: Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн үзэл баримтлалыг дэмжиж чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
10
Татгалзсан: 

  1
Бүгд:


11

90.9 хувийн саналаар дэмжигдлээ. 
 

Байнгын хорооноос гарах санал, дүгнэлтийг Улсын Их Хурлын гишүүн Б.Пүрэвдорж Улсын Их Хурлын чуулганы нэгдсэн хуралдаанд танилцуулахаар тогтов. 
 
Уг асуудлыг 15 цаг 30 минутад хэлэлцэж дуусав. 
 
Улсын Их Хурлын гишүүн Л.Болд Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслийг хэлэлцэх асуудлын дарааллын хоёрдугаарт оруулах гэсэн горимын санал гаргав.
 
Х.Нямбаатар: Улсын Их Хурлын гишүүн Л.Болдын гаргасан горимын саналыг дэмжье гэсэн санал хураалт явуулъя. 
 
Зөвшөөрсөн: 
10

Татгалзсан: 

  2

Бүгд: 


12

83.3 хувийн саналаар горимын санал дэмжигдлээ.
 
Хоёр.Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2019.09.17-ны өдөр өргөн мэдүүлсэн, эцсийн хэлэлцүүлэг/
 

Хэлэлцэж буй асуудалтай холбогдуулан Хууль зүй, дотоод хэргийн дэд сайд Г.Элбэгсайхан, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын мэргэжилтэн Т.Нарантунгалаг, Улсын ерөнхий прокурорын орлогч М.Чинбат, Улсын ерөнхий прокурорын туслах прокурор, Мониторингийн хэлтсийн дарга Б.Бат-Орших, ахлах прокурор Л.Бадралт, Цагдаагийн ерөнхий газрын Тэргүүн дэд дарга Р.Отгонжаргал, мөн газрын Хуулийн хэлтсийн дарга Л.Нямдаваа, Санхүүгийн зохицуулах хорооны Захиргаа, удирдлагын газрын дарга Б.Батзориг, Монголын өмгөөлөгчдийн холбооны Удирдах зөвлөлийн гишүүн, өмгөөлөгч Д.Батсүх, Мэргэжлийн хяналтын ерөнхий газрын дэд дарга Д.Энхсайхан, мөн газрын Тамгын газрын ахлах мэргэжилтэн И.Мөнхбаяр, Гэр бүл, хүүхэд, залуучуудын газрын Хууль зүйн газрын дарга А.Энхбаатар, Хөдөлмөр, нийгмийн хамгааллын яамны Хүүхэд залуучууд, ахмад настан, гэр бүлийн хөгжлийн хэлтсийн дарга Н.Баярмаа, Хүнс, хөдөө аж ахуй, хөнгөн үйлдвэрийн яамны Хүнсний үйлдвэрийн хөгжлийн бодлогын газрын Худалдаа, нийтийн хоолны хэлтсийн дарга Б.Тунгалаг, мөн яамны Малын генетик нөөцийн газрын дарга Д.Батсүрэн, Хуулийн хэлтсийн дарга Э.Цолмонжаргал, Хүнсний үйлдвэрийн хөгжлийн бодлогын газрын Ургамлын гаралтай хүнсний бүтээгдэхүүний асуудал хариуцсан мэргэжилтэн Ц.Цэцэгбадам, Мал эмнэлгийн ерөнхий газрын Мал эмнэлгийн хяналт үнэлгээний газрын дарга Б.Болдбаатар, Гаалийн ерөнхий газрын Хэрэг бүртгэх албаны дарга Ч.Эрдэнэбат, Нийгмийн даатгалын ерөнхий газрын Хяналт шалгалтын газрын дарга Д.Ганзориг, Тагнуулын ерөнхий газрын ахлах ажилтан Д.Цогбаяр, Шүүхийн шийдвэр гүйцэтгэх ерөнхий газрын Хуулийн хэлтсийн ахлах мэргэжилтэн Д.Сандаг нар оролцов. 
 

Хуралдаанд Улсын Их Хурлын Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Баярмаа, Г.Золжаргал, референт Ч.Батбямба, Г.Гантулга нар байлцав.
 
Төслийг эцсийн хэлэлцүүлэгт бэлтгэсэн талаарх танилцуулгыг Улсын Их Хурлын гишүүн, ажлын хэсгийн ахлагч Д.Ганболд танилцуулав. 
 
Эрүүгийн хуульд нэмэлт, өөрчлөлт оруулах тухай хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
 
Монгол Улсын Их Хурлын чуулганы хуралдааны дэгийн тухай хуулийн 
23.2.1, 23.2.2-т заасны дагуу хураалгах санал:
 
Х.Нямбаатар: 1.Улсын Их Хурлын гишүүн Д.Ганболд, О.Баасанхүү, Х.Нямбаатар, Л.Энхболд, С.Эрдэнэ нарын гаргасан, /цаашид “Ажлын хэсэг” гэх/  Төслийн 5 дугаар зүйлийн “17.12 дугаар зүйлийн 1 дэх хэсгийн “хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл” гэснийг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  9
Татгалзсан: 

  3
Бүгд:


12

75.0 хувийн саналаар дэмжигдлээ. 
 
2.Ажлын хэсгийн гаргасан, Төслийн 4 дүгээр зүйлийн “19.12 дугаар зүйлийн” гэсний өмнө “19.12 дугаар зүйлийн 1 дэх хэсгийн “нууцыг” гэснийг “маш нууцад хамаарах мэдээ, баримт бичиг, эд зүйлийг” гэж, 19.13 дугаар зүйлийн 1 дэх хэсгийн “нууцад” гэснийг “маш нууцад” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  9
Татгалзсан: 

  3
Бүгд:


12

75.0 хувийн саналаар дэмжигдлээ. 
3.Ажлын хэсгийн гаргасан, Төслийн 4 дүгээр зүйлийн “дугаар “5” гэж” заасны дараа “20.12 дугаар зүйлийн 1 дэх хэсгийн “түгээсэн” гэснийг “түгээснээс хүний эрүүл мэндэд хүндэвтэр хохирол учирсан, эсхүл үлэмж хэмжээний хохирол учирсан” гэж,” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  8
Татгалзсан: 

  4
Бүгд:


12

66.7 хувийн саналаар дэмжигдлээ. 
Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
 
Монгол Улсын Их Хурлын чуулганы хуралдааны дэгийн тухай хуулийн 
23.2.1, 23.2.2-т заасны дагуу хураалгах санал:
 
 

Х.Нямбаатар: 1.Ажлын хэсгийн гаргасан, Төслийн 3 дугаар зүйлд доор дурдсан агуулгатай 10 дахь заалт нэмэх: 
 

10/31.13 дугаар зүйлийн 1 дэх хэсэг: 
 
“1.Гэмт хэрэг үйлдсэнээс хойш Эрүүгийн хуулийн 1.10 дугаар зүйлийн 1 дэх хэсэгт заасан тухайн хэргийг хөөн хэлэлцэх хугацааг хоёр дахин нэмэгдүүлсэнтэй тэнцэх хугацаа өнгөрсөн бол мөрдөн байцаалтын хугацааг сунгаж болохгүй. Энэ хуулийн 31.14 дүгээр зүйлийн 1-д заасны дагуу мөрдөн байцаалтыг түдгэлзүүлсэн, эсхүл хэргийг прокурорт шилжүүлсэн бол мөрдөн байцаалтын хугацааг зогсооно. Түдгэлзүүлсэн хэргийг сэргээсэн, эсхүл хэрэгт нэмэлт ажиллагаа хийлгэхээр прокуророос мөрдөгчид хэргийг буцааснаас эхлэн мөрдөн байцаалтын хугацааг үргэлжлүүлэн тоолно.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  9
Татгалзсан: 

  3
Бүгд:


12

75.0 хувийн саналаар дэмжигдлээ. 
 
2.Ажлын хэсгийн гаргасан, Төслийн 2 дугаар зүйлийн “5.5 дугаар зүйлийн 4 дэх хэсэг,” гэснийг “5.3 дугаар зүйлийн 4 дэх хэсэг, 5.4 дүгээр зүйлийн 2 дахь хэсэг, 5.5 дугаар зүйлийн 4 дэх хэсэг,” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  9
Татгалзсан: 

  2
Бүгд:


11

81.8 хувийн саналаар дэмжигдлээ. 
3.Ажлын хэсгийн гаргасан, Төслийн 4 дүгээр зүйлийн ““тухайн хуулийн” гэсний дараа “6.1 дүгээр зүйлийн 1.2 дахь заалтын “зүйлд” гэснийг “зүйл, 20.7 дугаар зүйлийн 3.3 дахь заалтад” гэж,” гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
10
Татгалзсан: 

  1
Бүгд:


11

90.9 хувийн саналаар дэмжигдлээ. 
 

Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав.
 
Монгол Улсын Их Хурлын чуулганы хуралдааны дэгийн тухай хуулийн 
23.2.1, 23.2.2-т заасны дагуу хураалгах санал:
 
Х.Нямбаатар: 1.Ажлын хэсгийн гаргасан, Төслийн 1 дүгээр зүйлийн 2 дахь заалт, 9 дэх заалтын “, цагаачлах” гэснийг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн: 
10
Татгалзсан: 

  1
Бүгд:


12

83.3 хувийн саналаар дэмжигдлээ. 
 
2.Ажлын хэсгээс гаргасан, Төслийн 4 дүгээр зүйлийн “газар, хэлтэс” гэж, гэсний дараа “164 дүгээр зүйлийн 164.5 дахь хэсэг, 224 дүгээр зүйлийн 224.2 дахь хэсэг, 225 дугаар зүйлийн 225.2 дахь хэсэг, 242 дугаар зүйлийн 242.2.1 дэх заалт, 263 дугаар зүйлийн 263.1.1 дэх заалт” гэж, мөн зүйлийн “268 дугаар зүйлийн” гэсний дараа “268.1.1 дэх заалтын “албыг” гэснийг “газар, хэлтсийг” гэж, мөн зүйлийн” гэж тус тус нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн: 
10
Татгалзсан: 

  1
Бүгд:


12

83.3 хувийн саналаар дэмжигдлээ. 
 

Зөрчлийн тухай хуульд нэмэлт, өөрчлөлт оруулах тухай хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав.
 
Монгол Улсын Их Хурлын чуулганы хуралдааны дэгийн тухай хуулийн 
23.2.1-д заасны дагуу хураалгах санал:
 

Х.Нямбаатар: 1.Ажлын хэсгийн гаргасан, Төслийн 1 дүгээр зүйлийн 12 дахь заалтын 1 дэх хэсгийг доор дурдсанаар өөрчлөн найруулж 1, 2 дахь хэсэг болгох: 
 

“1.Стандартад нийцсэн утааны шүүлтүүргүй дизель хөдөлгүүртэй автобус, ачааны машиныг замын хөдөлгөөнд оролцуулсан бол зөрчлийг арилгуулж хүнийг нэг зуун нэгжтэй тэнцэх хэмжээний төгрөгөөр, хуулийн этгээдийг нэг мянган нэгжтэй тэнцэх хэмжээний төгрөгөөр торгоно. 
 
2.Агаарын бохирдлоос хамгаалах, урьдчилан сэргийлэх зорилгоор тодорхой нутаг дэвсгэрт хориглолт тогтоосон захиргааны хэм хэмжээний актыг зөрчсөн, хориглосон бүсэд түүхий нүүрс зөвшөөрөлгүй тээвэрлэсэн, эсхүл нэвтрүүлсэн бол зөрчилтэй эд зүйлийг хурааж хүнийг нэг зуун нэгжтэй тэнцэх хэмжээний төгрөгөөр, хуулийн этгээдийг нэг мянган нэгжтэй тэнцэх хэмжээний төгрөгөөр торгоно.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  8
Татгалзсан: 

  3
Бүгд:


11

72.7 хувийн саналаар дэмжигдлээ. 
 
2.Ажлын хэсгийн гаргасан, Төслийн 3 дугаар зүйлийн 9 дэх заалтын 3 дахь хэсгийн “дутуу төлсөн, эсхүл хугацаанд нь” гэснийг “эрх бүхий байгууллагын тогтоосон хугацаанд” гэж өөрчилж, мөн зүйлийн 7 дахь заалтын 6.20 дугаар зүйлийн тайлбар, мөн зүйлийн 18 дахь заалтын 4 дэх хэсгийн “талаар хуульд заасан” гэснийг тус тус хасах гэсэн саналыг дэмжье гэсэн санал хураалт явуулъя. 
 
Зөвшөөрсөн: 
10
Татгалзсан: 

  1
Бүгд:


11

90.9 хувийн саналаар дэмжигдлээ. 
 
Монгол Улсын Их Хурлын чуулганы хуралдааны дэгийн тухай хуулийн 
23.2.2-т заасны дагуу хураалгах санал:
 
Х.Нямбаатар: 1.Ажлын хэсгийн гаргасан, Төслийн 2 дугаар зүйлийн “13.5 дугаар зүйлийн 1.1 дэх заалтын “тээвэрлэсэн” гэсний дараа “, худалдан борлуулсан” гэж,” гэснийг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  6
Татгалзсан: 

  5
Бүгд:


11

54.5 хувийн саналаар дэмжигдлээ. 
2.Ажлын хэсгээс гаргасан, Төслийн 7 дугаар зүйлийг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  7
Татгалзсан: 

  3
Бүгд:


10

70.0 хувийн саналаар дэмжигдлээ. 
 
Монгол Улсын Их Хурлын чуулганы хуралдааны дэгийн тухай хуулийн 
23.2.3-т заасны дагуу хураалгах санал:
 

Х.Нямбаатар: 1.Ажлын хэсгийн гаргасан, Төслийн 1 дүгээр зүйлийн 24 дэх заалтыг доор дурдсанаар өөрчлөн найруулах:
 


“24/11.21 дүгээр зүйлийн тайлбар:
 
“-Энэ зүйлийн 18 дахь хэсэгт заасан гаалийн болон бусад татварыг хугацаанд нь төлөөгүй бол төлөгдөөгүй татварын дүнгээс тооцон хугацаа хожимдуулсан хоног тутам 0.3 хувийн хүү ногдуулах ба уг хүүний хэмжээ нөхөн төлүүлэх татварын дүнгийн 50 хувиас хэтрэхгүй байна. Энэ тайлбарт заасан “хүү” нь Иргэний хуульд заасан “анз”-д хамаарахгүй.”” саналыг дэмжье гэсэн санал хураалт явуулъя. 
 
 
Зөвшөөрсөн: 
  9
Татгалзсан: 

  2
Бүгд:


11

81.8 хувийн саналаар дэмжигдлээ. 

Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав.
 
Монгол Улсын Их Хурлын чуулганы хуралдааны дэгийн тухай хуулийн 
23.2.1-т заасны дагуу хураалгах санал:
 
Х.Нямбаатар: 1.Ажлын хэсгийн гаргасан, Төслийн 1 дүгээр зүйлийн 10 дахь заалтын 13 дахь хэсгийн “Улсын дээд шүүхийн ерөнхий шүүгч” гэснийг “хууль зүйн асуудал эрхэлсэн Засгийн газрын гишүүн” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  8
Татгалзсан: 

  3
Бүгд:


11

72.7 хувийн саналаар дэмжигдлээ. 
Монгол Улсын Их Хурлын чуулганы хуралдааны дэгийн тухай хуулийн
23.2.2-т заасны дагуу хураалгах санал:
 
Х.Нямбаатар: 1.Ажлын хэсгийн гаргасан, Төслийн 1 дүгээр зүйлийн 15 дахь заалтын 5 дахь хэсэг, 3 дугаар зүйлийн 3 дахь заалтын “5.19 дүгээр” гэснийг “6.26 дугаар” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  7
Татгалзсан: 

  4
Бүгд:


11

63.6 хувийн саналаар дэмжигдлээ. 
2.Ажлын хэсгийн гаргасан, Төслийн 2 дугаар зүйлийн “тус тус” гэсний өмнө “, 9.1 дүгээр зүйлийн 1 дэх хэсгийн “8.6” гэсний өмнө “6.20 дугаар зүйлийн 6 дахь хэсэг, 6.26 дугаар зүйл” гэж” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  8
Татгалзсан: 

  3
Бүгд:


11

72.7 хувийн саналаар дэмжигдлээ. 
3.Ажлын хэсгийн гаргасан, Төслийн 2 дугаар зүйлийн “5.19 дүгээр зүйлийн 1 дэх хэсэг” гэснийг “6.20 дугаар зүйлийн 6 дахь хэсэг, 6.26 дугаар зүйл” гэж өөрчлөх гэсэн саналыг дэмжье гэсэн санал хураалт явуулъя. 
 
 
Зөвшөөрсөн: 
  8
Татгалзсан: 

  3
Бүгд:


11

72.7 хувийн саналаар дэмжигдлээ. 
4.Ажлын хэсгийн гаргасан, Төслийн 5 дугаар зүйлийн “”, 3” гэснийг дараа “9.1 дүгээр зүйлийн 1, 7, 9, 11, 12, 13 дахь хэсгийн “Цагдаагийн байгууллагын” гэснийг тус тус” гэж нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  8
Татгалзсан: 

  3
Бүгд:


11

72.7 хувийн саналаар дэмжигдлээ. 

5.Ажлын хэсгийн гаргасан, Төслийн 3 дугаар зүйлд доор дурдсан агуулгатай 4 дэх заалт нэмэх:
 


“4/1.8 дугаар зүйлийн 9 дэх хэсэг:
 
“9.Энэ зүйлийн 7 дахь хэсэгт заасан Зөрчлийн тухай хуулийн 6.20 дугаар зүйлийн 6 дахь хэсгийн зөрчлийн хэрэг бүртгэлийг ахлах шийдвэр гүйцэтгэгч, энэ хэсэгт заасан бусад зөрчлийн хэрэг бүртгэлийг цагдаагийн байгууллага гүйцэтгэнэ.”” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  8
Татгалзсан: 

  3
Бүгд:


11

72.7 хувийн саналаар дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын гишүүн Д.Ганболд Улсын Их Хурлын чуулганы нэгдсэн хуралдаанд танилцуулахаар тогтов. 
 
Уг асуудлыг 15 цаг 54 минутад хэлэлцэж дуусав. 
 

Гурав. Эрүүгийн хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл /анхны хэлэлцүүлэг/
 
Хэлэлцэж буй асуудалтай холбогдуулан Хууль зүй, дотоод хэргийн дэд сайд Г.Элбэгсайхан, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын мэргэжилтэн Т.Нарантунгалаг, Улсын ерөнхий прокурорын орлогч М.Чинбат, Улсын ерөнхий прокурорын туслах прокурор, Мониторингийн хэлтсийн дарга Б.Бат-Орших, ахлах прокурор Л.Бадралт, Цагдаагийн ерөнхий газрын Тэргүүн дэд дарга Р.Отгонжаргал, мөн газрын Хуулийн хэлтсийн дарга Л.Нямдаваа, Санхүүгийн зохицуулах хорооны Захиргаа, удирдлагын газрын дарга Б.Батзориг, Монголын өмгөөлөгчдийн холбооны Удирдах зөвлөлийн гишүүн, өмгөөлөгч Д.Батсүх, Мэргэжлийн хяналтын ерөнхий газрын дэд дарга Д.Энхсайхан, мөн газрын Тамгын газрын ахлах мэргэжилтэн И.Мөнхбаяр, Гэр бүл, хүүхэд, залуучуудын газрын Хууль зүйн газрын дарга А.Энхбаатар, Хөдөлмөр, нийгмийн хамгааллын яамны Хүүхэд залуучууд, ахмад настан, гэр бүлийн хөгжлийн хэлтсийн дарга Н.Баярмаа, Хүнс, хөдөө аж ахуй, хөнгөн үйлдвэрийн яамны Хүнсний үйлдвэрийн хөгжлийн бодлогын газрын Худалдаа, нийтийн хоолны хэлтсийн дарга Б.Тунгалаг, мөн яамны Малын генетик нөөцийн газрын дарга Д.Батсүрэн, Хуулийн хэлтсийн дарга Э.Цолмонжаргал, Хүнсний үйлдвэрийн хөгжлийн бодлогын газрын Ургамлын гаралтай хүнсний бүтээгдэхүүний асуудал хариуцсан мэргэжилтэн Ц.Цэцэгбадам, Мал эмнэлгийн ерөнхий газрын Мал эмнэлгийн хяналт үнэлгээний газрын дарга Б.Болдбаатар, Гаалийн ерөнхий газрын Хэрэг бүртгэх албаны дарга Ч.Эрдэнэбат, Нийгмийн даатгалын ерөнхий газрын Хяналт шалгалтын газрын дарга Д.Ганзориг, Тагнуулын ерөнхий газрын ахлах ажилтан Д.Цогбаяр, Шүүхийн шийдвэр гүйцэтгэх ерөнхий газрын Хуулийн хэлтсийн ахлах мэргэжилтэн Д.Сандаг нар оролцов. 
 

Хуралдаанд Улсын Их Хурлын Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Баярмаа, Г.Золжаргал, референт Ч.Батбямба, Г.Гантулга нар байлцав.
 

Хуулийн төслийн талаар Улсын Их Хурлын гишүүн Х.Нямбаатар танилцуулав. 
 

Танилцуулгатай холбогдуулан Улсын Их Хурлын гишүүн Л.Болд, Ж.Батзандан нарын тавьсан асуултад Улсын Их Хурлын гишүүн Х.Нямбаатар, Улсын ерөнхий прокурорын орлогч М.Чинбат нар хариулж, тайлбар хийв. 
 
Улсын Их Хурлын гишүүн Х.Нямбаатар хуулийн төслийг анхны хэлэлцүүлгээр нь баталъя гэсэн горимын санал гаргав. 
 
Х.Нямбаатар: Улсын Их Хурлын гишүүн Х.Нямбаатарын гаргасан горимын саналыг дэмжье гэсэн санал хураалт явуулъя. 
 
Зөвшөөрсөн: 
10
Татгалзсан: 

  2
Бүгд:


12

83.3 хувийн саналаар горимын санал дэмжигдлээ. 
 
Х.Нямбаатар: Эрүүгийн хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг анхны хэлэлцүүлгээр батлуулах гэсэн горимын саналыг дэмжье гэсэн санал хураалт явуулъя. 
 
Зөвшөөрсөн: 
  9
Татгалзсан: 

  2
Бүгд:


11

81.8 хувийн саналаар горимын санал дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын гишүүн Д.Ганболд Улсын Их Хурлын чуулганы нэгдсэн хуралдаанд танилцуулахаар тогтов. 
 
Уг асуудлыг 16 цаг 14 минутад хэлэлцэж дуусав. 
 
Дөрөв. Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Н.Учрал нарын 9 гишүүн 2019.04.25-ны өдөр өргөн мэдүүлсэн, анхны хэлэлцүүлэг/
 
Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын мэргэжилтэн А.Амармөрөн, Оюуны өмчийн газрын Аж үйлдвэрийн өмчийн хэлтсийн дарга С.Урангэрэл, мөн газрын Захиргаа удирдлагын хэлтсийн дарга С.Ганзориг, Монголын мэргэшсэн үнэлгээчдийн институтийн гишүүн, мэргэшсэн үнэлгээчин П.Болормаа, Монголын оюуны өмчийн итгэмжлэгдсэн төлөөлөгчдийн холбооны тэргүүн Д.Эрдэнэчимэг, хуульч Д.Онолт нар оролцов. 
 

Хуралдаанд Улсын Их Хурлын Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Баярмаа, Г.Золжаргал, референт Ч.Батбямба, Г.Гантулга нар байлцав.
 

Хуулийн төслийг анхны хэлэлцүүлэгт бэлтгэсэн талаарх танилцуулгыг Улсын Их Хурлын гишүүн, ажлын хэсгийн ахлагч Н.Оюундарь танилцуулав.
 

Уг асуудлыг дараагийн хуралдаанаар үргэлжлүүлэн хэлэлцэхээр түр хойшлуулав.  
 

Хуралдаан 1 цаг 17 минут үргэлжилж, ирвэл зохих 19 гишүүнээс 13 гишүүн ирж, 68.4 хувийн ирцтэйгээр 16 цаг 21 минутад өндөрлөв. 
   
   
Тэмдэглэлтэй танилцсан: 

ХУУЛЬ ЗҮЙН БАЙНГЫН 
ХОРООНЫ ДАРГА





Х.НЯМБААТАР
  

Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД 
МОНГОЛ УЛСЫН ИХ ХУРЛЫН 
2019 ОНЫ НАМРЫН ЭЭЛЖИТ ЧУУЛГАНЫ 
ХУУЛЬ ЗҮЙН БАЙНГЫН ХОРООНЫ 2020 ОНЫ 01 ДҮГЭЭР САРЫН 08-НЫ 
ӨДӨР /ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 
Х.Нямбаатар: - Байнгын хорооны эрхэм гишүүддээ энэ өдрийн мэндийг айлтгая. 
 
Байнгын хорооны гишүүдийн ирц бүрдсэн тул Хууль зүйн байнгын хорооны 2020 оны 01 дүгээр сарын 08-ны өдрийн хуралдаан нээснийг мэдэгдье. 
 
Байнгын хорооны хуралдаанаар хэлэлцэх асуудлыг танилцуулъя. 
 
Нэгдүгээрт, Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн хуулийн төслүүд. Анхны хэлэлцүүлгийг хийнэ. 
 
Хоёрдугаарт, Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг хийнэ. 
 
Гуравдугаарт, Гэр бүлийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн хэлэлцэх эсэхийг шийднэ. 
 
Дөрөвдүгээрт, Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийн анхны хэлэлцүүлгийг хийнэ. Улсын Их Хурлын гишүүн Х.Болорчулуун нарын 24 гишүүний өргөн барьсан. 
 
Тавдугаарт, Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслүүд болон хамт өргөн мэдүүлсэн бусад хуулийн төслүүдийн эцсийн хэлэлцүүлгийг хийнэ. 
 
Зургадугаарт, Эрүүгийн хуульд нэмэлт, өөрчлөлт оруулах тухай хуулийн төсөлтэй холбогдуулан боловсруулсан Эрүүгийн хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн анхны хэлэлцүүлгийг хийнэ. 
 
Долдугаарт, Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслийн хэлэлцэх эсэхийг шийднэ. 
 
Хэлэлцэх асуудлаар саналтай гишүүн байвал кнопоо даръя. Л.Энхболд гишүүнээр тасаллаа. Л.Энхболд гишүүний микрофоныг өгье. 
 
Л.Энхболд: Баярлалаа. Би горимын санал гаргая. Мөнгө угаах болон терроризмыг санхүүжүүлэхтэй тэмцэх тухай хууль долоод байгаа юм байна. Энийг бас цаг хугацааны хувьд тайлан явуулах гээд цаг хугацааны хувьд жаахан яаравчлах шаардлагатай байгаа юм. 
Тийм учраас нэгдүгээр асуудал болгоод хэлэлцээд явж байя гэсэн горимын санал гаргаж байна. 
 
Х.Нямбаатар: Ойлголоо. Ж.Батзандан гишүүний микрофоныг өгье. 
 
Ж.Батзандан: Энэ Эрүүгийн хуульд нэмэлт, өөрчлөлт оруулах тухай хуулийн 18.3, 2-т энэ найруулгын алдаа байх шиг байна. 
 
Татвар төлөгч хувь хүн, хуулийн этгээдийн удирдах, гүйцэтгэх албан тушаалтан татвар төлөхөөс зайлсхийх зорилгоор 300 мянган нэгжтэй тэнцэх хэмжээний төгрөг, түүнээс дээш хэмжээний татвар ногдох орлого, эд бараа нуусан бол гээд явчихсан. 
 
Энэ хэдий хэмжээний. Энэ нэгж гэж ойлголтыг бид хариуцлага дээр, санкц дээр ашиглаж байгаа болохоос биш хуулийнхаа торгуулийн хэмжээ, эд хөрөнгө нууснаа нэгжээр бичиж болохгүй байх. Энэ хуулийг бүр завхруулсан юм болох гээд байх шиг байна. Энийг нэг хар. 
 
Х.Нямбаатар: Ойлголоо. Ж.Батзандан гишүүн ээ, энэ яг хэлэлцэх эсэхийг нь шийдчихсэн. Тэгэхээр яг энэ асуудлыг хэлэлцэхэд яг таны гаргасан наад саналыг эргэж хэдүүлээ ярилцъя. 
 
Л.Энхболд гишүүний гаргасан горимын саналаар Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслийг хэлэлцэх асуудлын дарааллын нэгдүгээрт оруулъя гэсэн саналаар горимын саналыг санал хурааж шийдье. Санал хураалт. 
 
Цаашаа олон улсын байгууллагуудад тайланг хүргүүлэх гэж байгаа юм байна. 
 
Л.Энхболд гишүүний гаргасан горимын санал дэмжигдлээ. 60.0 хувийн саналаар. 
 
Уг горимын санал дэмжигдсэн тул хэлэлцэх асуудалдаа оръё. 
 
Нэг. Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл 
 
Хэлэлцэх асуудлын нэгдүгээрт хэлэлцүүлэхээр оруулж ирсэн Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төслүүдийг хэлэлцье. 
 
Хууль санаачлагчийн илтгэлийг Сангийн сайд Ч.Хүрэлбаатар танилцуулна. Ч.Хүрэлбаатар сайдын микрофоныг өгье. 
 
Ч.Хүрэлбаатар: Байнгын хорооны дарга, Улсын Их Хурлын эрхэм гишүүд ээ, 
 
Мөнгө угаахтай тэмцэх санхүүгийн хориг арга хэмжээ авах агуулгаас 2019 оны 10 дугаар сарын 18-ны өдрийн хуралдаанаар Монгол Улсыг мөнгө угаах болон терроризмыг санхүүжүүлэхтэй тэмцэх стратегийн дутагдалтай улсын жагсаалтад оруулснаа зарлаж энэ төрлийн гэмт хэрэгтэй тэмцэх тогтолцоог сайжруулах талаар хугацаатай ажлын төлөвлөгөө өгсөн. 
 
Монгол Улсын хувьд бас жагсаалтаас гарахгүй удсан тохиолдолд эдийн засгийн өсөлт саарах, улс орны нэг хүндэд сөргөөр нөлөөлөх эрсдэл дагуулж болзошгүй тул FATF-тай тохирсон ажлын төлөвлөгөөг хэрэгжүүлэх зайлшгүй шаардлагатай байна. 
 
Үүнтэй холбогдуулан уг жагсаалтаас Монгол Улсыг гаргах талаар холбогдох арга хэмжээг авч хэрэгжүүлэх ажлыг уялдуулан зохицуулж удирдлага, зохион байгуулалтаар хангаж ажиллах үүрэг бүхий ажлын хэсгийг Монгол Улсын Ерөнхий сайдын 2019 оны 12 дугаар сарын 11-ний өдрийн 172 дугаар захирамжаар байгуулж энэхүү ажлын хэсгээс боловсруулсан Монгол Улсыг FATF-ийн стратегийн дутагдалтай улсын жагсаалтаас гаргах талаар авч хэрэгжүүлэх шаардлагатай арга хэмжээний төлөвлөгөөнд холбогдох хууль тогтоомжид өөрчлөлт оруулахаар заасан. 
 
Иймд хуулийн давхардал, хийдэл, зөрчлийг арилгах, мэдээлэх үүрэгтэй этгээдэд хамаарах хуульд заасан үүргийн хэрэгжилтийг хангах, тэдгээртэй холбоотой зохицуулалтыг нийцүүлэх, мэдээлэх үүрэгтэй этгээдэд тавих хяналт шалгалтын тогтолцоог сайжруулах, хууль зөрчсөн хүн, хуулийн этгээдэд хүлээлгэх хариуцлагын тогтолцоог сайжруулах, төрийн байгууллагын хамтын ажиллагааны уялдааг бэхжүүлэх зорилгоор боловсруулсан Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай хуулийн төслүүдийг боловсруулан Монгол Улсын Их Хуралд өргөн барьсан билээ. 
 
Хуулийн төслийг Улсын Их Хурлаар хэлэлцэх эсэх асуудлыг Байнгын хорооны хуралдаанаар хэлэлцэн шийдвэрлэж өгөхийг хүсье. Баярлалаа. 
 
Х.Нямбаатар: Баярлалаа. Хэлэлцэх асуудалтай холбогдуулж ажлын хэсгийн гишүүдийг танилцуулъя. 
 
Г.Элбэгсайхан Хууль зүй, дотоод хэргийн яамны дэд сайд, П.Сайнзориг Хууль зүй, дотоод хэргийн яамны Хууль зүйн бодлогын газрын дарга, Х.Батчулуун Монголбанкны Санхүү, мэдээллийн албаны дарга, Л.Сонор Сангийн яамны Санхүүгийн зах зээл, даатгалын хэлтсийн дарга, Т.Жамбаажамц Санхүүгийн зохицуулах хорооны ажлын албаны дарга, Б.Гантуяа Монголбанкны Ерөнхийлөгчийн хуулийн зөвлөх, Л.Очгэрэл Монголбанкны Санхүү, мэдээллийн албаны ахлах хянан шалгагч, Ж.Төгс-Очир Тагнуулын ерөнхий газрын Эдийн засгийн аюулгүй байдлын газрын Мөнгө угаахтай тэмцэх хэлтсийн дарга, Т.Сүхболд Цагдаагийн ерөнхий газрын Эрүүгийн цагдаагийн албаны Эдийн засгийн гэмт хэрэгтэй тэмцэх газрын Мөнгө угаах гэмт хэрэгтэй тэмцэх хэлтсийн дарга, Л.Энхбаяр Терроризмтой тэмцэх зөвлөлийн нарийн бичгийн дарга, Б.Долгорсүрэн Санхүүгийн зохицуулах хорооны Хяналт шалгалт, зохицуулалтын газрын даргын үүргийг түр орлон гүйцэтгэгч гэсэн ийм хүмүүс ирсэн байна. 
 
Хэлэлцэж байгаа асуудалтай холбогдуулж асуух асуулттай гишүүд байна уу? Ж.Батзандан гишүүнээр тасаллаа. 
 
Ж.Батзандан: FATF-аас тавьж байгаа шаардлагын дагуу Монгол Улсын Засгийн газар холбогдох хуулиудад өөрчлөлт оруулахаар хуулийн төсөл оруулж ирсэн байна. 
 
2019 оны 10 дугаар сарын 18-ны өдрийн хурлаар Монгол Улсыг FATF-аас стратегийн дутагдалтай орон гэж үзэж саарал жагсаалтад оруулсан байгаа. 
 
Ер нь энийгээ саарал жагсаалтад оруулах санал санаачилга, шаардлага, сэрэмжлүүлэг олон удаа ирж байсан. FATF олон шаардлага хүргүүлж байсан. Одоо яг энэ өөрчлөлтөөр FATF-ийн хэдэн шаардлагын хэд нь яг орж ирж байна вэ? Орж ирээгүй хэдэн шаардлага үлдэж байгаа вэ? Энийг надад тодорхой хэлчих. 
 
Хоёрдугаарт, FATF-ийн удирдлагууд саяхан ирээд Монгол Улсын Засгийн газрын холбогдох албан тушаалтнуудтай уулзаж шүүх дээр байгаа томоохон хэргүүд чинь шийдэгдээгүй тохиолдолд саарал жагсаалтаас гарах боломжгүй гэж хэлээд явсан. 
 
Энэ шүүх чинь энэ мөнгө угаасан, оффшорын, авлигын том хэргүүдээ шийдэхгүй бол хуулийг мянган удаа өөрчлөөд саарал жагсаалтаас гарах бололцоо боломж та нарт яаж харагдаж байгаа юм. Байгаа юм уу? Энэ тухай л нэг тодорхой хариулт өгөөч. 
 
Х.Нямбаатар: Ажлын хэсэг хэддүгээр микрофон. 1 дээр суучих. Албан тушаалаа танилцуулаарай. Ж.Батзандан гишүүний асуултад хариулах гэж байгаа хүн. Ц.Нямдорж сайд аа, та юугаа сольж суугаад хиймээр байна. Энэ Н.Оюундарь гишүүний юуг хэн сугалчхав. 
 
Ажлын хэсэг хариулъя. 
 
Х.Батчулуун: Сайн байцгаана уу. Х.Батчулуун Монголбанкны дэргэдэх Санхүүгийн мэдээллийн албаны дарга. Ж.Батзандан гишүүний эхний асуултад хариулъя. 
 
Мөнгө угаах, терроризмыг санхүүжүүлэхтэй тэмцэх олон улсын санхүүгийн арга хэмжээ хэрэглэх, хэрэгжүүлэх байгууллага FATF нь ерөнхийдөө яг энэ мөнгө угаах, терроризмыг санхүүжүүлэх гэмт хэрэгтэй тэмцэх энэ чиглэлийн үйл ажиллагааг тогтмол хийдэг. Үүнтэй холбогдуулаад яг FATF-ийн 40 зөвлөмж гэх олон улсын стандарт нь одоо байнга өөрчлөгдөж байдаг. Тийм учраас үүнтэй холбогдуулаад мөнгө угаах, терроризмыг санхүүжүүлэхтэй тэмцэж байгаа энэ бүх улс орнууд яг дэс дараатайгаар бас өөрийнхөө хууль эрх зүйн орчинд өөрчлөлт оруулах хэрэгтэй байдаг. 
 
Өнөөдрийн энэ хэлэлцэж байгаа Мөнгө угаах, терроризмыг санхүүжүүлэхтэй тэмцэх тухай хууль, Санхүүгийн зохицуулах хорооны эрх зүйн байдлын тухай хууль болон Эрүүгийн хуульд нэмэлт, өөрчлөлт оруулах гэж байгаа энэ өөрчлөлт нь яг энэ сүүлийн үед FATF-ийн 40 зөвлөмжид орсон өөрчлөлттэй нягт холбоотой байгаа. Тийм учраас бид нар яг энэ багц хуулиудаас гадна зөвшөөрлийн тухай хууль, ашгийн бус байгууллагуудын тухай хууль, Эрүүгийн багц хуулиудыг бас цааш нь яг энэ олон улсын FATF-ийн стандартад нийцүүлэн өөрчлөх шаардлагатай байгаа. 
 
Хоёр дахь асуултын хувьд миний ойлгосноор Ж.Батзандан гишүүн саарал жагсаалтаас хэзээ гарах вэ гэж асуусан. Тийм ээ. Процедурынхаа дагуу бид нар ерөнхийдөө ажлын төлөвлөгөө хүлээж авсан. Энэ ажлынхаа яг төлөвлөгөөнийхөө дагуу явах юм бол бид нар 2021 оны 9 сард яг бид нар ажлаа гүйцэтгэх ёстой. 
 
Тэгэхдээ Монгол Улсын Засгийн газраас баримталж байгаа төлөвлөгөөний дагуу бид нар энэ ондоо багтаад гарахаар төлөвлөгөөгөө боловсруулаад яг энэ хамтын ажиллагааны үндэсний зөвлөлийн гишүүн байгууллагууд бүгдээрээ хамтраад ажиллаж байгаа. 
 
Тэгээд зүгээр бид нарын бодож байгаагаар бид энэ жил нэлээн сайн шахаад ажиллах юм бол гарах боломж байгаа гэж бодож байна. 
 
Х.Нямбаатар: Сангийн сайд Ч.Хүрэлбаатар. 
 
Ч.Хүрэлбаатар: Бид нар энэ 2020 оны 6 сар гэхэд гарна гэсэн ийм төлөвлөгөөтэйгөөр ажиллаж байгаа. 
 
Америкийн Нэгдсэн Улсын Сангийн дэд сайд ирж Монгол Улсад уулзалтууд хийсэн. Тэр хүн бол өөрөө өмнө нь энэ FATF-ийг толгойлж байсан. Одоо бас тэр Америктай FATF-ийнхаа асуудлыг бас хариуцдаг ийм хүн байгаа. 
 
Нэлээд сайн ярилцсан. Үнэхээр энэ хэрэг шийдэгдэхгүй байгаа асуудлууд санаа зовоож байгаа шүү гэдэг түрүүн Ж.Батзандан гишүүний хэлсэн энэ асуудлыг бидэнд хэлсэн байж байгаа. Хэдийгээр олон зүйл яригддаг гэсэн ч хэрэг шийдэгдэхгүй байгаа нь бас энэ Монгол Улсын хувьд томоохон эрсдэл болж байгаа шүү гэдгийг хэлж байсан. Тэгэхээр манай энэ шүүх, прокурор, энэ байгууллагууд бол нэлээд сайн ажиллах шаардлага бол байгаа. 
 
Өөрөөр хэлбэл Монгол Улсыг энэ саарал жагсаалтаас гаргахад хүн бүхний л оролцоо, идэвх санаачилга үнэхээр хэрэгтэй байна. Хэрэв энэ саарал жагсаалтад удах юм бол Монгол Улсын эдийн засгийн маш сөрөг нөлөө үзүүлэхээр байгаад байгаа. Удах тусмаа л эрсдэл улам нэмэгдэнэ. Тийм учраас 6 сард багтааж бид нар гарна гэдэг ийм чиглэлээр ажиллаж байгаа. 
 
Х.Нямбаатар: Ж.Батзандан гишүүн тодруулъя. Асуултаа. 
 
Ж.Батзандан: Эрх баригч намынханд 2020 оны шинэ оны мэнд хүргэхээс гадна бас хэдэн хатуухан ташуур болох үг хэлэхээс өөр аргагүй. Олон том хэргүүд энэ 4 жилийн хугацаанд шийдэгдэхгүй өнгөрлөө. 65 суудалтай эрх баригч нам шударга ёсыг тогтооно, авлига албан тушаалын олон гэмт хэргүүдийг шийдвэрлэнэ гэж амлалт өгч 4 жилийн өмнө сонгуульд ялсан гэж бид нар ойлгож байгаа. 
 
Төрийн гурван өндөрлөгийн хоёр нь танай намынх. Ардын намынх. Энэ ордонд байгаа Улсын Их Хурлын гишүүдийн 64 нь эрх баригч намынх. Одоо та нарын хулчгар, аймхай улс төрийн хүсэл зориггүй байдлаас чинь болоод улс төрийн зоримог шийдвэрүүд гарахгүй дүлгэнэсэн байдалтай болчихлоо. 
 
Х.Нямбаатар: Ж.Батзандан гишүүн бол сая үг хэлчихлээ гэж ойлголоо. Тийм. Би нэг хоёр асуулт байгаа. 
 
Ц.Нямдорж сайд та ажлын хэсгийг ахалж байгаа. Тийм ээ. Энэ мөнгө угаах, терроризмтой тэмцэх. Ч.Хүрэлбаатар сайд уу? Тийм ээ. Сая шинэчилсэн байна. Тийм ээ. 
 
Танайх гарах төлөвлөгөө, энэ өнөөдөр орж ирж байгаа, Байнгын хороогоор орж ирж байгаа хуулиудад нэмэлт, өөрчлөлт оруулахаас гадна өөр тулгамдаж байгаа ямар асуудлууд байгаа. Сая Монголбанкнаас хариулж байгаа хариултаар 2021 оны 9 дүгээр сард бид нар төлөвлөгөөгөөрөө явбал саарал жагсаалтаас гарна гэдэг ийм хариултыг өгсөн. Та хариултынх нь араас тодотгоод бид нар 2020 оныхоо 6 сард багтаад гарах ёстой. Гарахын тулд ажиллаж байгаа. Гарахгүй бол эдийн засагт бас сөрөг нөлөөллүүд нь ихэснэ гэж байгаа. 
 
Тэгэхээр өнөөдөр бид нар энэ хуулиудыг ингээд Байнгын хороогоороо хэлэлцээд ингээд дэмжээд гарах байх гэж бодож байна. Ер нь бид 2016 онд шинэ парламент байгуулагдсан цагаасаа хойш энэ FATF-ийн зөвлөмжийн дагуу Их Хурлаас маш олон удаагийн шийдвэрүүд гарсан. Тэгээд эцсийн үр дүн нь яаж гарсан бэ гэвэл сая 2019 онд бид нар саарал жагсаалтад орсон ийм байдалтай байгаа. 
 
Тэгэхээр цаашид бид нар энэ саарал жагсаалтаас гарахын тулд FATF-аас өгч байгаа шинэ зөвлөмжүүдийн дагуу бид нар ажил хийхэд яг тулгамдаж байгаа асуудал юу байгаа вэ? Түрүүн Ж.Батзандан гишүүний үгэнд орсон. Хууль шүүхийн байгууллагууд энэ мөнгө угаах чиглэлээр тодорхой үр дүн, ахиц гаргахгүй байгаа нь бид нарыг саарал жагсаалтаас гаргахгүй байх нэг ноцтой үр дагавар байна. 
 
Нөгөө талаасаа нөхдүүд ч хэлж байгаа. Ер нь мөнгө угаахаар Монгол Улсын энэ хууль шүүхийн байгууллага хичнээн хүнийг буруутгаж шийдсэн юм. Бид нар Эрүүгийн хуульдаа маш том реформ 2017 онд хийсэн. Мөнгө угаах гэмт хэрэг гэдгийг маш өргөн хүрээнд ойлгодог. Гэмт хэргийн улмаас эд зүйл ашигласан зүйл болгоныг хуучин зүйл ангиас нь салгаад мөнгө угаах болгосон. Тэгэхээр одоо энэ өөр ямар хүндрэлүүд байгаа юм? Тэд нарыг гэтлэхийн тулд сая таны үгэнд орлоо л доо. Хүн болгон хичээл зүтгэл, байгууллагуудын хичээл зүтгэл хэрэгтэй байгаа гэж байгаа. 
 
Ч.Хүрэлбаатар сайдын микрофоныг өгье. 
 
Ч.Хүрэлбаатар: Ажлын хэсэг нэлээд олон ажлын төлөвлөгөө гаргаад тэрийгээ хэрэгжүүлээд явж байгаа юм. 
 
Энэ ажлын төлөвлөгөөгөө гаргаад хэрэгжүүлээд явж байхад хууль эрх зүйн хувьд тодорхой болгох, тухайлбал санхүүгийн үйлчилгээнд нэмж зарим үйлчилгээнүүдийг оруулахгүй бол тэрүүгээр дамжигдаад санхүүгийн төрлийн мөнгө угаах гэмт хэргүүд үйлдэгдээд байх магадлалтай байгаад байгаа юм. Жишээлбэл, тэр хөрөнгийн үнэлгээний компаниар дамжигдаад бас энэ мөнгө угаах үйл ажиллагаа яваад байх ийм шаардлагатай болчхоод байгаа учраас үүнийг санхүүгийн үйлчилгээнд нэмж оруулах чиглэлээр энэ одоо оруулж ирж байгаа хууль дээр нэлээд өргөтгөж байгаа ийм зүйлүүдийг оруулж ирж өгсөн. Ингэснээрээ бид нарын үйл ажиллагаа, хууль нэлээд ойлгомжтой болоод хуулийн хэрэгжүүлэхэд амар болох ийм нөхцөл бүрдэж байгаа. 
 
Ер нь яг өөрсдөөсөө хамаараад хийгдэх ажлуудаа бид хийгээд явж байгаа. Одоо Их Хуралдаа хандаж хамгийн гол хүсэх зүйл гэвэл энэ сая бараг Ж.Батзандан гишүүн хэлчихлээ. Хэрэг шийдэх энэ асуудлууд л байгаа юм. Ерөөсөө энэ дээрээ л бид нар нэг ахиц гаргачих юм бол үлдсэнийг нь бид өөрсдөө учрыг нь олоод зохицуулаад явж байгаа, ажиллаж байгаа. Тайлагнах ийм боломжтой. 
 
Дээр нь энэ санхүүгийн байгууллагын, банк бус санхүүгийн байгууллагуудын чиглэлээр хийгдэх нэг хяналт шалгалтын зүйлүүд байгаа. Энийг бид нар Санхүүгийн зохицуулах хороо, бусад боломжийнхоо хүрээнд бид нар энийг хийгээд явчихна. Үлдсэн зүйлүүдээ бид нар шийдэх боломжтой. Энийгээ ойролцоогоор бид нар үзээд энэ хэрэг шийдэх дээр л жаахан нэлээд эрсдэл үүсэх байх. Түүнээс бусад тохиолдол дээр бид нар 6 сардаа багтаж гарах ийм бүрэн боломжтой гэж үзэж байгаа. 
 
Саяын тэр Санхүүгийн мэдээллийн албаны дарга хариулж байна. 2021 ондоо гарна, 2020 ондоо багтана, 2020 оны 9 сар гээд гурван өөр тоо хэлсэн. Тэгээд бид нарын хувьд бол ажлын хэсгийг удирдаж байгаа хүний хувьд би энэ 2020 оны 6 дугаар сард болох хурлаар гарна гэж үзэж байгаа. 
 
Х.Нямбаатар: Ч.Хүрэлбаатар сайд тэр арилжааны банкууд дээр бас нэг реформ хийгдэх асуудал яригдаж байгаа. Тэр бас ямар шатандаа явж байгаа вэ? 
 
Ч.Хүрэлбаатар: Арилжааны банкуудын хувьд өөрийнхөө хөрөнгөө нэмэгдүүлэх ийм шаардлага тавигдсан. Тэгээд өөрийн хөрөнгөө нэмэгдүүлсэн тэр эх үүсвэрүүдийг нь шаардлага хангахгүй байна гэж үзээд дахиж тодорхой хугацаа өгч хугацаатай үүргийг Монголбанкны зүгээс өгсөн байж байгаа. 
 
Энэ хэрвээ энэ ажил бас сайн хийгдэхгүй бол бас түвэгтэй байдалд орох байх. Гэхдээ Монголбанкны Ерөнхийлөгч хугацаандаа амжаад бид нар энэ шаардлагаа хангуулаад ажиллаж чадна гэдэг мэдээллийг өгсөн байж байгаа. Тэгээд би Монголбанк энэ ажлыг хийж байгаа байх гэж бодож байна. 
 
Х.Нямбаатар: Ч.Хүрэлбаатар сайдад баярлалаа. Хэлэлцэж байгаа асуудалтай холбогдуулж үг хэлэх гишүүн байна уу? Алга байна. 
 
Гишүүд асуулт асууж, хариулт авч дууслаа. Санал хураалт явуулъя. 
 
Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг чуулганы нэгдсэн хуралдаанаар хэлэлцүүлэх нь зүйтэй гэсэн томьёоллоор санал хураалт явуулъя. 
 
Санал хураалтад 11 гишүүн оролцож, 81.8 хувийн саналаар санал дэмжигдлээ. 
 
Ц.Нямдорж гишүүний санал техник уншигдсангүй тул Ц.Нямдорж гишүүнийг зөвшөөрсөн санал өгсөнд тооцъё. 
 
Чуулганы нэгдсэн хуралдаанд Байнгын хорооны санал, дүгнэлтийг Улсын Их Хурлын гишүүн Б.Пүрэвдорж танилцуулъя. 
 
Л.Болд гишүүн бид нөгөө чуулганы хуралдаан эхлэхдээ хэлэлцэх асуудалтай холбогдуулж горимын саналаараа санал авчихсан. Л.Болд гишүүний микрофоныг өгье. 
 
Л.Болд: Баярлалаа. Тэгэхээр одоо ингээд чуулганы нэгдсэн хуралдаан эхлэх гээд байдаг. Тэгээд Байнгын хорооны хуралдаан маргааш үргэлжлэх шинжтэй юм шиг байгаа юм. 
 
Би тэгэхдээ өнөөдөр юуг бодож байна вэ гэхээр бид одоо нэг мөнгө угаахтай холбоотой яаралтай асуудлыг шийдчихлээ. Хоёр дахь яаралтай асуудал бол тэр хөөн хэлэлцэх хугацаатай холбоотой асуудал байгаа. Тэрийг одоо эхний ээлжинд хойшлуулшгүй шийдчихвэл бусад хуулиудаа бид нар цаг гаргаад ярьчхаж болно. Тэр бол яг энэ чуулган руу орох гээд байгаа хууль бол байхгүй. Яг дандаа ажлын хэсэг ажиллах, эргэж зөвшилцөх юмнууд бас нэлээд байгаа. Бусад нь хэлэлцүүлэг нэлээн ихтэй. 
 
Хөөн хэлэлцэх хугацаагаа одоо ярьчих. Нэг ийм горимын санал хураалгаж өгөөч ээ. Одоо чуулганы хугацаа эхэлчхээд, чуулган ирцээ аваад эхэлчихсэн. Одоо дуудаад байгаа учраас. Хөөн хэлэлцэх хугацаагаа одоо ярьчихмаар байна. Би нөгөө Эдийн засгийн байнгын хороон дээр бас танай намын удирдлагууд гуйгаад санал хураалтад орж өгөөч ээ гээд. 
 
Х.Нямбаатар: Яг чуулганы ирц бүрдээгүй байгаа. Тийм учраас бид нар энэ хэлэлцэх асуудлуудаа энэ ихэнх нь олон асуудлууд биш гайгүй учраас.
 
Л.Болд: Олон асуудал байна. Дандаа том хуулиуд байхгүй юу. Хүний эрхийн комиссын хууль. Маш том хууль. Оюуны өмчийн хууль. Маш том хууль. Энэ чинь зүгээр одоо нэг чуулганы орохын хооронд нэг алх цохиод явах асуудал биш байхгүй юу. Энэ маш олон хэлэлцэх асуудлууд байна шүү дээ. Хөөн хэлэлцэх нь чинь бол ганцхан асуудал байхгүй юу. 
 
Х.Нямбаатар: Л.Болд гишүүн та томьёоллоо тэгвэл зөв гаргаж санал хураалгая. 
 
Л.Болд: Тэгье. 
 
Х.Нямбаатар: Өөрөөр хэлэх юм бол энэ Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах, Зөрчил шалган шийдвэрлэх, Шүүхийн шийдвэр гүйцэтгэх гээд ийм 5 хуульд нэмэлт, өөрчлөлт оруулах тухай. Хамт өргөн мэдүүлсэн хуулиуд. Дээр нь нэмэгдээд Эрүүгийн хуульд нэмэлт, өөрчлөлт орж байгаатай холбогдуулан Эрүүгийн хуулийг дагаж мөрдөх журмын тухай хуульд нэмэлт, өөрчлөлт оруулах гэдэг маань нөгөө хөөн хэлэлцэх хугацааг хэрхэн тоолох аргачлалтай холбоотой ийм 6 асуудлыг одоо хэлэлцчихье гэдэг ийм горимын санал гаргаж байна. Тийм. 
 
Би тодотгож сая хэллээ. Тэгээд энэ саналаар нь, горимын саналаар нь санал хураая. 
 
Л.Болд: Баярлалаа. 
 
Х.Нямбаатар: Эцсийн хэлэлцүүлэг. 
 
Л.Болд гишүүний горимын саналыг 83.3 хувийн саналаар дэмжлээ. 
 
Л.Болд гишүүний гаргасан горимын санал дэмжигдсэн тулд Эрүүгийн хуульд нэмэлт, өөрчлөлт оруулах, Зөрчлийн тухай хуульд нэмэлт, өөрчлөлтийн оруулах, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах, Зөрчил шалган шийдвэрлэх тухай хуульд нэмэлт, өөрчлөлт оруулах, Шүүхийн шийдвэр гүйцэтгэх тухай хуульд нэмэлт, өөрчлөлт оруулах, Эрүүгийн хуулийг дагаж мөрдөх журмын тухай хуулийг тус тус хэлэлцэх асуудлыг одоо хэлэлцье. 
 
Хэлэлцэх асуудлын дараалалд орсон тул хэлэлцэх асуудалдаа оръё. 
 
Хоёр. Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд
 
Засгийн газраас өргөн мэдүүлсэн дээр дурдсан хуулийн төслүүд болон хамт өргөн мэдүүлсэн хуулийн төслүүдийн эцсийн хэлэлцүүлгийг хийе. 
 
Төслийг эцсийн хэлэлцүүлэгт бэлтгэсэн талаарх танилцуулгыг Улсын Их Хурлын гишүүн, ажлын хэсгийн ахлагч Д.Ганболд танилцуулна. 
 
Д.Ганболд: Та бүхэндээ ажлын хэсгээс оруулж ирж байгаа Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслүүдийн эцсийн хэлэлцүүлэгт бэлтгэсэн талаарх ажлын хэсгийн танилцуулга танилцуулъя. 
 
Байнгын хорооны дарга, эрхэм гишүүд ээ, 
 
Монгол Улсын Засгийн газраас 2017 оны 09 сарын 17-ны өдөр Улсын Их Хуралд өргөн мэдүүлсэн Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг Улсын Их Хурлын 2019 оны 12 сарын 19-ний өдөр, 2020 оны 01 сарын 04-ний өдрийн нэгдсэн хуралдаанаар хэлэлцэж эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 
 
Хууль зүйн байнгын хорооны ажлын хэсэг 2020 оны 01 сарын 07-ны өдөр хуралдаж Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн агуулга, зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг хийж төсөлд тусгасан бөгөөд нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төсөлд нэмж тусган эцсийн хувилбарын төслийг бэлтгэлээ. 
 
Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2 дахь хэсэгт заасны дагуу хууль хоорондын зөрчлийг арилгах зорилгоор хуулийн төсөл болон холбогдох хуулиудад нэмэлт, өөрчлөлт оруулах саналыг бэлтгэн томьёоллоо. 
 
Мөн ажлын хэсгээс Зөрчлийн тухай хуулийн 5.7 дугаар зүйлийн 1 дэх хэсэгт заасан мөрийтэй тоглоом зохион байгуулах үүдийг гэмт хэрэгт тооцсонтой холбогдуулан зөрчлийн хэрэгт холбогдуулан хураасан эд зүйл, тоног төхөөрөмжийг хууль тогтоомжийн дагуу шийдвэрлэхтэй холбогдуулан дагаж мөрдөх журмын тухай хуулийн төслийг боловсруулах саналыг гаргаж байна. 
 
Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга, зарчмын зөрүүтэй саналын томьёоллыг бэлтгэн Та бүхэнд тараасан байгаа. 
 
Байнгын хорооны эрхэм гишүүд ээ, 
 
Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга болон зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Х.Нямбаатар: Д.Ганболд гишүүнд баярлалаа. 
 
Хэлэлцэж байгаа асуудалтай холбогдуулан хуралдаанд оролцож байгаа албан тушаалтнуудыг танилцуулъя. 
 
Б.Батцэрэн шүүгч байна уу? Г.Элбэгсайхан Хууль зүй, дотоод хэргийн яамны дэд сайд, М.Чинбат Улсын ерөнхий прокурорын орлогч, П.Сайнзориг Хууль зүй, дотоод хэргийн яамны Хууль зүйн бодлогын газрын дарга, Б.Бат-Орших Улсын ерөнхий прокурорын туслах прокурор, Мониторингийн хэлтсийн дарга, Л.Бадралт Улсын ерөнхий прокурорын ахлах прокурор, Р.Отгонжаргал Цагдаагийн ерөнхий газрын Тэргүүн дэд дарга, Б.Батзориг Санхүүгийн зохицуулах хорооны Захиргаа, удирдлагын газрын дарга, Л.Нямдаваа Цагдаагийн ерөнхий газрын Хуулийн хэлтсийн дарга, Д.Батсүх Монголын өмгөөлөгчдийн холбооны Удирдах зөвлөлийн гишүүн, өмгөөлөгч, Д.Энхсайхан Мэргэжлийн хяналтын ерөнхий газрын дэд дарга, А.Энхбаатар Гэр бүл, хүүхэд, залуучуудын газрын Хууль зүйн газрын дарга, Н.Баярмаа Хөдөлмөр, нийгмийн хамгааллын яамны Хүүхэд залуучууд, ахмад настан, гэр бүлийн хөгжлийн хэлтсийн дарга, Б.Тунгалаг Хүнс, хөдөө аж ахуй, хөнгөн үйлдвэрийн яамны Хүнсний үйлдвэрийн хөгжлийн бодлогын газрын Худалдаа, нийтийн хоолны хэлтсийн дарга, Д.Батсүрэн Хүнс, хөдөө аж ахуй, хөнгөн үйлдвэрийн яамны Малын генетик нөөцийн газрын дарга, Э.Цолмонжаргал Хүнс, хөдөө аж ахуй, хөнгөн үйлдвэрийн яамны Хуулийн хэлтсийн дарга, Б.Болдбаатар Мал эмнэлгийн ерөнхий газрын Мал эмнэлгийн хяналт үнэлгээний газрын дарга, Ч.Эрдэнэбат Гаалийн ерөнхий газрын Хэрэг бүртгэх албаны дарга, Д.Ганзориг Нийгмийн даатгалын ерөнхий газрын Хяналт шалгалтын газрын дарга, И.Мөнхбаяр Мэргэжлийн хяналтын ерөнхий газрын Тамгын газрын ахлах мэргэжилтэн, Д.Цогбаяр Тагнуулын ерөнхий газрын ахлах ажилтан, Д.Сандаг Шүүхийн шийдвэр гүйцэтгэх ерөнхий газрын Хуулийн хэлтсийн ахлах мэргэжилтэн, Т.Нарантунгалаг Хууль зүй, дотоод хэргийн яамны Хууль зүйн бодлогын газрын мэргэжилтэн, Ц.Цэцэгбадам Хүнс, хөдөө аж ахуй, хөнгөн үйлдвэрийн яамны Хүнсний үйлдвэрийн хөгжлийн бодлогын газрын Ургамлын гаралтай хүнсний бүтээгдэхүүний асуудал хариуцсан мэргэжилтэн. 
 
Төслийг эцсийн хэлэлцүүлэгт бэлтгэсэн танилцуулгатай холбогдуулан асуух асуулттай гишүүд байна уу? Алга байна. 
 
Ажлын хэсгээс гаргасан зарчмын зөрүүтэй саналаар санал хураая. 
 
Эрүүгийн хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. 
 
Монгол Улсын Их Хурлын чуулганы хуралдааны дэгийн тухай хуулийн 23.2.1, 23.2.2-т заасны дагуу 
 
1.Төслийн 5 дугаар зүйлийн “17.12 дугаар зүйлийн 1 дэх хэсгийн “хоёр зуун дөчин цагаас долоон зуун хорин цаг хүртэл хугацаагаар нийтэд тустай ажил хийлгэх, эсхүл” гэснийг хасах. 
 
Санал гаргасан Улсын Их Хурлын гишүүн Д.Ганболд, О.Баасанхүү, Х.Нямбаатар, Энхболд, С.Эрдэнэ. Цаашид ажлын хэсэг гэх. Санал хураая. 
 
Ц.Нямдорж сайд орж ирж энэ санал хураалтад ормоор байна. 
 
Санал хураалтад 12 гишүүн оролцож, 66.7 хувийн саналаар дэмжигдлээ. Ш.Раднаасэд гишүүнийг зөвшөөрсөн санал өгсөнд тооцъё. Техник ажилласангүй. 
 
Дараагийн санал. 2.Төслийн 4 дүгээр зүйлийн “19.12 дугаар зүйлийн” гэсний өмнө “19.12 дугаар зүйлийн 1 дэх хэсгийн “нууцыг” гэснийг “маш нууцад хамаарах мэдээ, баримт бичиг, эд зүйлийг” гэж, 19.13 дугаар зүйлийн 1 дэх хэсгийн “нууцад” гэснийг “маш нууцад” гэж нэмэх. Санал хураалт. 
 
75 хувийн саналаар уг санал дэмжигдлээ. 
 
3.Төслийн 4 дүгээр зүйлийн “дугаар “5” гэж” заасны дараа “20.12 дугаар зүйлийн 1 дэх хэсгийн “түгээсэн” гэснийг “түгээснээс хүний эрүүл мэндэд хүндэвтэр хохирол учирсан, эсхүл үлэмж хэмжээний хохирол учирсан” гэж, гэж нэмэх. Санал гаргасан ажлын хэсэг. Санал хураалт. 
 
66.7 хувийн саналаар уг санал дэмжигдлээ. 
 
Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. 
 

1.Төслийн 3 дугаар зүйлд доор дурдсан агуулгатай 10 дахь заалт нэмэх: 
 

10/31.13 дугаар зүйлийн 1 дэх хэсэг: 
 

“1.Гэмт хэрэг үйлдсэнээс хойш Эрүүгийн хуулийн 1.10 дугаар зүйлийн 1 дэх хэсэгт заасан тухайн хэргийг хөөн хэлэлцэх хугацааг хоёр дахин нэмэгдүүлсэнтэй тэнцэх хугацаа өнгөрсөн бол мөрдөн байцаалтын хугацааг сунгаж болохгүй. Энэ хуулийн 31.14 дүгээр зүйлийн 1-д заасны дагуу мөрдөн байцаалтыг түдгэлзүүлсэн, эсхүл хэргийг прокурорт шилжүүлсэн бол мөрдөн байцаалтын хугацааг зогсооно. Түдгэлзүүлсэн хэргийг сэргээсэн, эсхүл хэрэгт нэмэлт ажиллагаа хийлгэхээр прокуророос мөрдөгчид хэргийг буцааснаас эхлэн мөрдөн байцаалтын хугацааг үргэлжлүүлэн тоолно.” Санал хураалт. 
 

75.0 хувийн саналаар уг санал дэмжигдлээ. 
 

2.Төслийн 2 дугаар зүйлийн “5.5 дугаар зүйлийн 4 дэх хэсэг,” гэснийг “5.3 дугаар зүйлийн 4 дэх хэсэг, 5.4 дүгээр зүйлийн 2 дахь хэсэг, 5.5 дугаар зүйлийн 4 дэх хэсэг,” гэж өөрчлөх. 
 

Санал гаргасан ажлын хэсэг. Санал хураалт. 
 

81.8 хувийн саналаар уг санал дэмжигдлээ. 
 

3.Төслийн 4 дүгээр зүйлийн “тухайн хуулийн” гэсний дараа “6.1 дүгээр зүйлийн 1.2 дахь заалтын “зүйлд” гэснийг “зүйл, 20.7 дугаар зүйлийн 3.3 дахь заалтад” гэж, гэж нэмэх. 
 

Санал гаргасан ажлын хэсэг. Санал хураалт. 
 

90.9 хувийн саналаар уг санал дэмжигдлээ. 
 

Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. 
 

1.Төслийн 1 дүгээр зүйлийн 2 дахь заалт, 9 дэх заалтын “, цагаачлах” гэснийг хасах. 
 

Санал гаргасан ажлын хэсэг. Санал хураалт. 
 

83.3 хувийн саналаар уг санал дэмжигдлээ. 
 

2.Төслийн 4 дүгээр зүйлийн “газар, хэлтэс” гэж, гэсний дараа “164 дүгээр зүйлийн 164.5 дахь хэсэг, 224 дүгээр зүйлийн 224.2 дахь хэсэг, 225 дугаар зүйлийн 225.2 дахь хэсэг, 242 дугаар зүйлийн 242.2.1 дэх заалт, 263 дугаар зүйлийн 263.1.1 дэх заалт” гэж, мөн зүйлийн “268 дугаар зүйлийн” гэсний дараа “268.1.1 дэх заалтын “албыг” гэснийг “газар, хэлтсийг” гэж, мөн зүйлийн” гэж тус тус нэмэх. 
 

Санал гаргасан ажлын хэсэг. Санал хураалт. 
 

83.3 хувийн саналаар уг санал дэмжигдлээ. 
 

Хууль зүйн сайд аа. Энэ Шүүхийн шийдвэр гүйцэтгэх тухай хууль, Зөрчлийн тухай хууль хоёрт нэмэлт, өөрчлөлт орж байгаа. Тэгээд энэ дээр бас танай салбарын агентлагуудын хооронд зөрчлийн хэргийн харьяалал шилжиж байгаа. Зөрчил шалган шийдвэрлэх ажиллагаатай холбогдож шинэ процесс үүсэж байгаа учраас энэ дээр онцгой анхаарч ажиллах шаардлагатай байгаа. Энэ бол сая хэлэлцүүлгийн явцад бид нар энийг бас өөрчилсөн. Ялангуяа Шүүхийн шийдвэр тэтгэмж төлөхөөс зайлсхийсэн хэрэг дээр зөрчлийн хэрэг нээж түүнийг шүүхийн шийдвэр гүйцэтгэх байгууллага зөрчлийн хэргийг шалган шийдвэрлэж уг зөрчлийг гаргасан этгээдүүдэд баривчлах хүртэл шийтгэл оруулж ирж байгаа. Энэ нь өмнө нь цагдаагийн байгууллагад харьяалж байсан энэ шийтгэлийн төрөл хэлбэр маань Шүүхийн шийдвэр гүйцэтгэх байгууллага руу шилжиж байгаа шүү гэдгийг бас энэ яг санал хураалтын дараа хэлье. 
 

Зөрчлийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллыг уншъя. 
 

Монгол Улсын Их Хурлын чуулганы хуралдааны дэгийн тухай хуулийн 23.2.1-д заасны дагуу санал хураалгая. 
 

1.Төслийн 1 дүгээр зүйлийн 12 дахь заалтын 1 дэх хэсгийг доор дурдсанаар өөрчлөн найруулж 1, 2 дахь хэсэг болгох: 
 

“1.Стандартад нийцсэн утааны шүүлтүүргүй дизель хөдөлгүүртэй автобус, ачааны машиныг замын хөдөлгөөнд оролцуулсан бол зөрчлийг арилгуулж хүнийг нэг зуун нэгжтэй тэнцэх хэмжээний төгрөгөөр, хуулийн этгээдийг нэг мянган нэгжтэй тэнцэх хэмжээний төгрөгөөр торгоно. 
 

2.Агаарын бохирдлоос хамгаалах, урьдчилан сэргийлэх зорилгоор тодорхой нутаг дэвсгэрт хориглолт тогтоосон захиргааны хэм хэмжээний актыг зөрчсөн, хориглосон бүсэд түүхий нүүрс зөвшөөрөлгүй тээвэрлэсэн, эсхүл нэвтрүүлсэн бол зөрчилтэй эд зүйлийг хурааж хүнийг нэг зуун нэгжтэй тэнцэх хэмжээний төгрөгөөр, хуулийн этгээдийг нэг мянган нэгжтэй тэнцэх хэмжээний төгрөгөөр торгоно.” 
 

Санал гаргасан Улсын Их Хурлын гишүүн Д.Ганболд, О.Баасанхүү, Х.Нямбаатар, Л.Энхболд, С.Эрдэнэ. Цаашид ажлын хэсэг гэх. Санал хураалт.
 

Энэ дээр бас энэ нийслэлийн удирдлагууд анхаарахгүй бол, парк шинэчлэлт хийхгүй бол. Нөгөө нийтийн тээврийн автобуснууд маань энэ зөрчлийн гол бай болно доо. 
 

72.7 хувийн саналаар уг санал дэмжигдлээ. 
 

2.Төслийн 3 дугаар зүйлийн 9 дэх заалтын 3 дахь хэсгийн “дутуу төлсөн, эсхүл хугацаанд нь” гэснийг “эрх бүхий байгууллагын тогтоосон хугацаанд” гэж өөрчилж, мөн зүйлийн 7 дахь заалтын 6.20 дугаар зүйлийн тайлбар, мөн зүйлийн 18 дахь заалтын 4 дэх хэсгийн “талаар хуульд заасан” гэснийг тус тус хасах. 
 

Санал гаргасан ажлын хэсэг. Санал хураалт. 
 

90.9 хувийн саналаар уг санал дэмжигдлээ. 
 

Монгол Улсын Их Хурлын чуулганы хуралдааны дэгийн тухай хуулийн 23.2.2-т заасны дагуу санал хураалгая. 
 

1.Төслийн 2 дугаар зүйлийн “13.5 дугаар зүйлийн 1.1 дэх заалтын “тээвэрлэсэн” гэсний дараа “, худалдан борлуулсан” гэж,” гэснийг хасах. 
 

Санал гаргасан ажлын хэсэг. Санал хураая. 
 

54.5 хувийн саналаар уг санал дэмжигдлээ. 
 

2.Төслийн 7 дугаар зүйлийг хасах. 
 

Санал гаргасан ажлын хэсэг. Санал хураалт. 
 

70.0 хувийн саналаар уг санал дэмжигдлээ. 
 

Монгол Улсын Их Хурлын чуулганы хуралдааны дэгийн тухай хуулийн 23.2.3-т заасны дагуу хураалгах санал. 
 

1.Төслийн 1 дүгээр зүйлийн 24 дэх заалтыг доор дурдсанаар өөрчлөн найруулах:
 


“24/11.21 дүгээр зүйлийн тайлбар:
 

“-Энэ зүйлийн 18 дахь хэсэгт заасан гаалийн болон бусад татварыг хугацаанд нь төлөөгүй бол төлөгдөөгүй татварын дүнгээс тооцон хугацаа хожимдуулсан хоног тутам 0.3 хувийн хүү ногдуулах ба уг хүүний хэмжээ нөхөн төлүүлэх татварын дүнгийн 50 хувиас хэтрэхгүй байна. Энэ тайлбарт заасан “хүү” нь Иргэний хуульд заасан “анз”-д хамаарахгүй.””
 

Ажлын хэсэг. Энэ чуулганы анхны хэлэлцүүлгээр унасан. Тийм учраас гуравны хоёроос доошгүйн саналаар уг санал дэмжигдэх учиртай. Санал хураалт. 
 
81.8 хувийн саналаар уг санал дэмжигдлээ. 
 

Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. 
 

Улсын Их Хурлын чуулганы хуралдааны дэгийн тухай хуулийн 23.2.1-т заасны дагуу хураалгах санал. 
 

1.Төслийн 1 дүгээр зүйлийн 10 дахь заалтын 13 дахь хэсгийн “Улсын дээд шүүхийн ерөнхий шүүгч” гэснийг “хууль зүйн асуудал эрхэлсэн Засгийн газрын гишүүн” гэж өөрчлөх. 
 

Санал гаргасан Улсын Их Хурлын гишүүн Д.Ганболд, О.Баасанхүү, Х.Нямбаатар, Л.Энхболд, С.Эрдэнэ. Цаашид ажлын хэсэг гэх. Санал хураалт. 
 

72.7 хувийн саналаар уг санал дэмжигдлээ. 
 

Монгол Улсын Их Хурлын чуулганы хуралдааны дэгийн тухай хуулийн 23.2.2-т заасны дагуу хураалгах санал. 
 

1.Төслийн 1 дүгээр зүйлийн 15 дахь заалтын 5 дахь хэсэг, 3 дугаар зүйлийн 3 дахь заалтын “5.19 дүгээр” гэснийг “6.26 дугаар” гэж өөрчлөх. 
 

Санал гаргасан ажлын хэсэг. Санал хураалт. 
 

63.6 хувийн саналаар уг санал дэмжигдлээ. 
 

2.Төслийн 2 дугаар зүйлийн “тус тус” гэсний өмнө “, 9.1 дүгээр зүйлийн 1 дэх хэсгийн “8.6” гэсний өмнө “6.20 дугаар зүйлийн 6 дахь хэсэг, 6.26 дугаар зүйл” гэж” гэж нэмэх. 
 

Санал гаргасан ажлын хэсэг. Санал хураалт. 
 

72.7 хувийн саналаар уг санал дэмжигдлээ. 
 

3.Төслийн 2 дугаар зүйлийн “5.19 дүгээр зүйлийн 1 дэх хэсэг” гэснийг “6.20 дугаар зүйлийн 6 дахь хэсэг, 6.26 дугаар зүйл” гэж өөрчлөх. 
 

Санал гаргасан ажлын хэсэг. Санал хураалт. 
 

72.7 хувийн саналаар уг санал дэмжигдлээ. 
 

4.Төслийн 5 дугаар зүйлийн “”, 3” гэснийг дараа “9.1 дүгээр зүйлийн 1, 7, 9, 11, 12, 13 дахь хэсгийн “Цагдаагийн байгууллагын” гэснийг тус тус” гэж нэмэх.
 

Санал гаргасан ажлын хэсэг. Санал хураалт. 
 

72.7 хувийн саналаар уг санал дэмжигдлээ. 
 

5.Төслийн 3 дугаар зүйлд доор дурдсан агуулгатай 4 дэх заалт нэмэх:
 


“4/1.8 дугаар зүйлийн 9 дэх хэсэг:
 

“9.Энэ зүйлийн 7 дахь хэсэгт заасан Зөрчлийн тухай хуулийн 6.20 дугаар зүйлийн 6 дахь хэсгийн зөрчлийн хэрэг бүртгэлийг ахлах шийдвэр гүйцэтгэгч, энэ хэсэгт заасан бусад зөрчлийн хэрэг бүртгэлийг цагдаагийн байгууллага гүйцэтгэнэ.”” 
 

Санал гаргасан ажлын хэсэг. Санал хураалт. 
 

72.7 хувийн саналаар уг санал дэмжигдлээ. 
 

Санал хураалтыг явуулж дууслаа. 
 

Чуулганы нэгдсэн хуралдаанд Байнгын хорооны санал, дүгнэлтийг Улсын Их Хурлын гишүүн Д.Ганболд танилцуулна. 
 

Дараагийн хэлэлцэх асуудалдаа оръё. 
 
Гурав. Эрүүгийн хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл
 

Эрүүгийн хуульд нэмэлт, өөрчлөлт оруулах тухай хуулийн төсөлтэй холбогдуулан боловсруулсан Эрүүгийн хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн анхны хэлэлцүүлгийг хийе. 
 

Хэлэлцэж байгаа асуудалтай холбогдуулж ажлын хэсэг өмнөх бүрэлдэхүүнээрээ. Хэлэлцэж байгаа асуудалтай холбогдуулан асуух асуулттай гишүүд байна уу? Та бүхний өмнө журмын хууль тараагдсан байгаа. Би товч танилцуулъя. Тийм ээ. 
 

Эрүүгийн хуульд нэмэлт, өөрчлөлт оруулах тухай хуулийг дагаж мөрдөх журмын тухай. 
 

1 дүгээр зүйл. 2020 оны 01 дүгээр сарын одоо энэ баталсан өдрөөрөө. Баталсан Эрүүгийн хуульд нэмэлт, өөрчлөлт оруулах тухай хуулиар гэмт хэргийн хөөн хэлэлцэх хугацааг тоолох журам өөрчлөгдсөнтэй холбогдуулж 2017 оны 07 дугаар сарын 01-ний өдрөөс 2020 оны 01 дүгээр сарын тэдний өдрийн хооронд хөөн хэлэлцэх хугацаа дууссан үндэслэлээр мөрдөн байцаалтын шатанд прокурорын тогтоолоор хэрэгсэхгүй болсон Эрүүгийн хуулийн 22 дугаар бүлэгт заасан гэмт хэргийг сэргээн шалгана. 
 

2 дугаар зүйл. 2020 оны 01 дүгээр сарын тэдний өдөр баталсан Эрүүгийн хуулийн нэмэлт, өөрчлөлт оруулах тухай хуулиар гэмт хэргийн хөөн хэлэлцэх хугацааг тоолох журам өөрчлөгдсөнтэй холбогдуулан 2017 оны 07 дугаар сарын 01-ний өдрөөс 2020 оны 01 дүгээр сарын тэдний өдрийн хооронд хөөн хэлэлцэх хугацаа дууссан үндэслэлээр шүүхийн шийдвэрээр хэрэгсэхгүй болгосон Эрүүгийн хуулийн Хорин хоёрдугаар бүлэгт заасан гэмт хэргийг сэргээн шалгана. 
 

3 дугаар зүйл. 2020 оны 01 дүгээр сарын тэдний өдөр баталсан Эрүүгийн хуулийн. Энэ шинэчилсэн найруулга биш шүү дээ. Шинэчилсэн найруулгад нэмэлт, өөрчлөлт оруулах тухай хуулиар гэмт хэргийн хөөн хэлэлцэх хугацааг тоолох журам өөрчлөгдсөнтэй холбогдуулан мөрдөн байцаалтын болон шүүхийн шатанд шалгагдаж байгаа гэмт хэрэгт хөөн хэлэлцэх хугацаа тоолохгүй. Эрүүгийн хуулийн 1.10 дугаар зүйлд Эрүүгийн хуулийн 1.9 дүгээр зүйлд заасан хуулийг буцаан хэрэглэх зохицуулалт үйлчлэхгүй. 
 

4 дүгээр зүйл. Энэ хуулийг Эрүүгийн хуульд нэмэлт, өөрчлөлт оруулах тухай хууль хүчин төгөлдөр болсон өдрөөс эхэлж дагаж мөрдөнө гэсэн ийм хуулийн төсөл Та бүхэн дээр тараагдсан байгаа. 
 

Уг хуулийн төсөлтэй холбогдуулж асуух асуулттай гишүүд байна уу? Кнопоо даръя. 
 

Улсын Их Хурлын Л.Болдоор тасаллаа. Асуултаа. Л.Болд гишүүний микрофоныг өгье. 
 

Л.Болд: Энэ урт настай хүсэн хүлээгдсэн хуульдаа ард түмэн энэ Их Хурал, энэ гацаанаасаа яаж гарах вэ? Энэ хөөн хэлэлцэх хугацаа гэдэг нэрээр улсын олон их наяд төгрөгийн шамшигдуулсан, үрэн таран хийсэн хулгайлагдсан хэргүүд ингээд одоо ээлж дараатай хэрэгсэхгүй болоод яваад байгаа. 
 

Тэгэхээр хоёр жил гаруйн өмнө одоо энэ хөөн хэлэлцэх хугацааг өөрчилсөн хууль чинь бол өөрөө хулгайн хууль байсан юм гэдгийг бид нар гаргаж зарлаад асуудлыг тавиад яваад байгаа юм. Тэрийг сонсоогүй юм шиг яваад байгаа байхгүй юу. 
 

Энэ хууль гараад. Одоо энэ хууль. Би зүгээр зориуд протоколд тусгаад хариулт авмаар байгаа юм. Энэ хуулиар ингээд явахад энэ хөөн хэлэлцэх асуудлыг дараа нь цэц дээр унахгүйгээр шийдэх үү. Шийдэгдэх бүрэн бололцоотой юу? Тийм ээ. Энийг баталгаажуулж өгөхгүй бол. 
 

Миний бодол бол ерөөсөө тэр Их Хурал дээр хулгайгаар батлагдсан хуулийг тэр хуулийн баталсан санал хураалтыг нь хүчингүй болгоод. Горимын санал. Хууль зүйн байнгын хорооноос дүгнэлт гаргаад тэр санал хураалт буру байжээ гэдэг ийм санал хураалт явуулах юм бол тэр хууль нь угаасаа байхгүй. 
 

Хүүхэд төрөөгүй байхад хүүхдэд гэрчилгээ бичсэн байхгүй юу. Тэгсний дараа тэрүүгээр хүүхдийн мөнгө авах гээд дайраад байгаа байхгүй юу. Хүүхэд нь байхгүй шүү дээ. Тэгэхдээ гэрчилгээ нь байгаа юм чинь хүүхдийн мөнгө авна гэж болохгүй шүү дээ. Тэр чинь мөрдөн байцаалтаар тогтоогдчихоод байхад чинь. 
 

Нэг ийм л юм болчхоод байгаа юм л даа. Тэгээд тухайн үедээ би энийг чинь бүр бүх тэр архивд орж юмыг нь үзсэн. Тэгэхэд Засгийн газраас 21 хууль, дагалдах хууль өргөн барьсан байна. Энэ хууль 22 дахь нь болж батлагдсан. Огт өргөн баригдаагүй. Тухайн ажлын хэсэгт бид нар бүгд байсан. Энэ хууль огт яригдаагүй. Ажлын хэсэг дээр. Ажлын хэсэг дээр яригдаагүй хуулийг шууд Байнгын хороон дээр ерөнхий санаа батлаад. Тэр нь дараа нь чуулган дээр хууль болж батлагдаж гардаг ийм тохиолдлыг бид хэрвээ өнөөдөр зөвшөөрөх юм бол энэ цаашдаа Монгол Улсын хууль тогтоох үйл ажиллагаа чинь бүрэн дампууралд орох юм биш үү. 
 

Ерөөсөө огт Засгийн газар нь ийм нарийн чухал асуудал. Тийм ээ. Эрүүгийн хуультай холбоотой асуудлыг Засгийн газар нь огт мэдээгүй байтал иймэрхүү ажлын хэсэг дээр ярьж байснаа огт өөр хуулийн асуудлаар тайлбар хэлээд тэгээд тэр Дээд шүүхийн шүүгч болохоор тэр нэг жилийн ялтай асуудлаар нэг иймэрхүү зохицуулалт байх нь байх юм гээд Байнгын хороон дарга хэний ч захиалгаар тийм нэг юм асуугаад ингээд тэр нь сүүлдээ тэр нь нэг их чухал биш юм шиг байна. Дагалдах асуудал шиг байна. Янзлах гэдэг асуудал тавигдаад. Дараа нь тэр янзалсан гэдэг нь чуулган дээр орж ирэнгүүтээ шууд 22 дахь цоо шинэ хууль болгоод одоо алх цохиод. Тэгээд хамгийн инээдтэй нь тэр Их Хурлын дарга өөрөө хуулиа батлуулсан мөртлөө Их Хурлынхаа дэд даргаар хуульдаа гарын үсэг зуруулсан байгаа юм. 
 

Ингээд ерөөсөө бүр бөөн холион бантан хийгээд цаашдаа ер нь Монгол Улсад энэ хууль тогтоох үйл ажиллагаа Улсын Их Хуралд хэвийн ажиллаж чадах уу, үгүй юу гэдэг чинь өөрөө маш эргэлзээтэй болчхоод байгаа юм л даа. Тэгээд ийм хулгайн хуулийг. Тэгвэл одоо бид ямар ч асуудлыг чуулган дээр хэн ч мэдээгүй байхад Их Хурлын даргатай хуйвалдаад л микрофонд уншаад л алга цохивол тэгээд өнөөдөр ер нь бол энэ ийм том хэргүүдэд нөлөөлөх асуудлыг шийдэж болж байгаа юм чинь одоо өнөөдөр 770.0 тэрбум төгрөг хуваарилах гэж байна. 
 
Гэх мэтчилэнгээр ер нь ямар ч асуудлыг зүгээр шууд чуулганы танхимд оруулаад хийчхэж болох нь ээ. Тэгээд Хууль зүйн яам чинь одоо тухайн үеийн дэд сайд нь ажлын хэсэг ахлаад. Бүх тэр шүүх, прокурор, бүх хуулийн байгууллагын бүх л тэргүүлэх хүмүүс нь байж байсан. Харсаар байж. Бид бол анхааруулаагүй. Бид мэдээгүй гэж хачин юм яриад байгаа байхгүй юу. Тэгснээ бид буруугүй. Их Хурлын гишүүд та нар өөрсдөө баталсан гээд байгаа байхгүй юу. Та нар хөөн хэлэлцэх хугацааг өөрчилсөн ийм аймшигтай хууль баталлаа шүү. Энэний чинь хариуцлагыг манай энэ мэргэжлийн ажлын хэсэг хариуцахгүй шүү гээд хэлэх ёстой шүү дээ. Одоо болохоор тэрийгээ яриад баатар гавьяа байгуулсан юм шиг Их Хурлын гишүүдийг буруутгаад л. Тэр Байнгын хороон дарга алдаа хийсэн, энэ алдаа хийсэн гээд яваад байгаа байхгүй. 
 
Тэгэхээр энэ асуудлыг яах вэ гэдэг дээр нэг бодитой хариулт авмаар байна. Ийм нэг итгэл авахгүй бол надад бол ерөөсөө.../минут дуусав/
 
Х.Нямбаатар: Би Л.Болд гишүүний асуултад хариулъя. Энэ нөгөө дэгийн тухай хуулиар Байнгын хорооноос санаачилж оруулж байгаа хуулийн төсөл. 
 
Би нэг их тийм онол яримааргүй байгаа. Яг эрүүгийн эрх зүйн. Эрүүгийн эрх зүйд материаллаг хэм хэмжээг буцаан хэрэглэдэг. Эрх зүйн байдлыг дээрдүүлдэг. Манай Эрүүгийн хууль нь өөрөө тэр чигтээ материаллаг хэм хэмжээ. Тэр дотроо цөөн тооны процессын хэм хэмжээ энэ Эрүүгийн хуульд дагалдаж хуульчлагдсан. Түүний нэг нь Эрүүгийн хуулийн 1.10-т заасан хөөн хэлэлцэх хугацааг тоолох аргачлалтай холбоотой зохицуулалт. 
 
Та бүхэн харж байгаа бол төслийн 3 дээр нь энэ Эрүүгийн хуулийн 1.9 дэх заалт, энэ буцаан хэрэглэх гэдэг ойлголт нь энэ хөөн хэлэлцэх хугацааг шинэчлэн тоолж байгаатай холбогдуулж хамаарахгүй гэдэг ийм зохицуулалтыг оруулж өгч байгаа. 
 
Дэлхийн II дайнаас хойш Европын улс орнуудад яг энэ хөөн хэлэлцэх хугацааг дахиж сэргээн тоолох ийм эрүүгийн эрх зүйн маш олон кейсүүд гарсан. Ялангуяа хүн төрөлхтөний эсрэг ийм гэмт хэрэг, геноцид хийх ийм гэмт хэргүүд дээр Европын улс орнуудад энэ тохиолдол их гарч байсан. Тухайлах юм бол Дэлхийн II дайны дараа цэргийн гэмт хэрэгтнүүдийг шүүх тохиолдолд хөөн хэлэлцэх хугацаа дууссан байсан. 
 
Олон хүний эрхийн байгууллагуудын шахалт шаардлагаар тухайн үед хууль тогтоогчид дээрх төрлийн гэмт хэргүүдэд хөөн хэлэлцэх хугацаа тоолохгүй байх ийм зохицуулалтыг Эрүүгийн хууль тогтоомжууддаа оруулж байсан ийм тохиолдлууд маш их бий. Тэр ч утгаараа дэлхийн бусад улс орнууд эрүүгийн хууль тогтоомждоо хүн төрөлхтөний эсрэг гэмт хэргүүдэд хөөн хэлэлцэх хугацаа тоолохгүй ийм тохиолдлууд орж ирсэн. Энэ жишгээр манай эрүүгийн хууль тогтоомжид энэ зохицуулалт хожим орж ирсэн. Нэгдүгээрт. 
 
Хоёрдугаарт, Монгол Улсын нэгдэн орсон олон улсын гэрээ, конвенциуд бий. Тухайлах юм бол 1974 онд Иргэний болон улс төрийн эрхийн тухай фактад Монгол Улс нэгдэж орсон. 2005 онд Авлигын эсрэг конвенцид нэгдэж орсон. Тухайлах юм бол Авлигын эсрэг конвенцийн 29 дүгээр зүйл “хөөн хэлэлцэх хугацаа” гэсэн зохицуулалт байгаа. Би энийг Та бүхэнд уншиж сонсгоё. 
 
Оролцогч улс дотоодын хууль тогтоомжийнхоо дагуу зохих тохиолдолд энэхүү конвенцийн дагуу тогтоосон гэмт хэрэгт хэрэг үүсгэх, хөөн хэлэлцэх хугацааг уртаар тогтоож сэжигтэн этгээд шүүн таслах ажиллагаанаас зайлсхийсэн бол хөөн хэлэлцэх хугацааг илүү уртаар тогтоолгох буюу хөөн хэлэлцэх хугацааг түдгэлзүүлэхээр ингээд заана гэсэн ийм зохицуулалт орж ирсэн. Яг энэ хүрээнд бид нар 2017 оны 07 дугаар сарын 01-ний өдрөөс хойш өнөөдрийг хүртэлх хугацаанд яг энэ үндэслэлээр хэрэг нь хэрэгсэхгүй болсон хэргүүдийг хууль тогтоогч хууль гаргаж сэргээн шалгая гэдэг ийм хуулийг яг өнөөдөр гаргах гэж байна. 
 
Бид нар өчигдөр ажлын хэсэг дээр ярилцсан. Энийг хоёр ялгамжтай авч үзэх ёстой гэж. Нэгдүгээрт, өөрийнхөө гэм бурууг шүүхээр шийдүүлэлгүйгээр мөрдөн байцаалтын шатанд хэрэгсэхгүй болсон хэргүүдийн тухайд дээр дурдсан конвенцийн, хоёр конвенцийн зохицуулалттай огтоос зөрчилдөхгүй байгаа. 
 
Би Л.Болд гишүүний асуултад хариулж байгаа. Өөрөөр хэлбэл энэ маань эргэж Үндсэн хуулийн цэц дээр нөгөө хууль дээдлэх зарчмын хүрээнд энэ маань зөрчилдөх юм биш үү. 
 
Тэгэхээр бид нар энийг хоёр долоо хоног ажлын хэсэг дээр ярилцсан. Өөрөөр хэлбэл Үндсэн хуулийн цэц дээр энэ дагаж мөрдөх журмын хууль унах уу, үгүй юу гэдэг асуудал Үндсэн хууль зөрчиж байна. Үндсэн хуулийн 1.2-т заасан хууль дээдлэх зарчим Эрүүгийн хуулийн 1.9-тэйгөө зөрчилдөж байна уу, үгүй юу гэдгийг энэ талаас нь харж үзээд бид нэгдэн орсон конвенцийнхоо хүрээнд энэ асуудлыг оруулж ирж байгаа. 
 
Хоёрдугаарт, шүүхээр гэм буруу нь тогтоолгосон этгээд хөөн хэлэлцэх хугацаа гэдэг үндэслэлээр бас хэрэг нь хэрэгсэхгүй болсон тохиолдлууд хэдий их байна гэдгийг бид нар бас өчигдөр ажлын хэсгийн бүрэлдэхүүнд орсон хууль, шүүхийн байгууллагуудаас бас тодруулга авсан. 
 
Шүүхийн шатанд гэм буруугийнхаа асуудлыг хэлэлцүүлж байгаад хөөн хэлэлцэх хугацаа гэдэг үндэслэлээр хэрэгсэхгүй болсон нэг хэрэг байгаа гэдэг ийм статистик байгаа. Бусад хэргүүдийн тухайд бүхэлдээ мөрдөн байцаалтын шатанд энэ хэргүүд нь хэрэгсэхгүй болсон. Тэгэхээр бид нар юу эцэст нь хэлэх гээд байна вэ гэвэл бид нар процессын хэм хэмжээг өөрчилж байгаа, процессын хэм хэмжээ өөрчлөгдсөнтэй холбогдуулж процессыг шинээр нөхөн тоолох гэж байгаа. Өөрөөр хэлбэл бид нар материаллаг хэм хэмжээг буцааж хэрэглэх тухай асуудал яригдаагүй. Энэ бол цэвэр Эрүүгийн хэрэг хянан шийдвэрлэх тухай хуулийн 31.13 болон Эрүүгийн хуулийн 1.10-т процессын хэм хэмжээг оруулж ирж байгаа учраас саяны Авлигын тухай эсрэг конвенцид заасанчлан бид нар хууль тогтоогч өөрт олгогдсон бүрэн эрхийнхээ хүрээнд энэ хэргүүдийг сэргээн шалгах ийм нэг удаагийн хуулийг гаргаж байна гэдгийг хариулъя. 
 
Л.Болд гишүүн тодруулъя. 
 
Л.Болд: Таны энэ тайлбар одоо эргэлт буцалтгүй энэ асуудал цаашаа ингээд явах нь гэж одоо албан ёсоор протоколд туслаа гэж ойлгож байна. Тэгвэл миний эхний асуудал нь үлдчихээд байгаа юм л даа. 
 
Ер нь ийм хулгайн хууль баталсан нөхцөл байдлыг үүсгэсэнтэй холбогдуулж хэнд арга хэмжээ авах юм бэ? Хэн хариуцлага хүлээх юм бэ? Цаашдаа ийм нөхцөл байдал үлдчихээд байгаа байхгүй юу. Болдог юм байна. Тэгээд л толгой илээд явчихдаг юм байна. Одоо энэ дээр ямар нэгэн дүгнэлт, ийм асуудал дахиж гарахгүй байх энэ замыг бүрэн хаах л хэрэгтэй болчхоод байгаа юм л даа. 
 
Тийм арга. Эсвэл одоо тэгээд ингээд нэгэнт хулгайлсан юм дүүрч дээ гээд явах юм уу? Энэ л одоо маш ойлгомжгүй байна. 
 
Х.Нямбаатар: Л.Болд гишүүн сая үг хэллээ гэж ойлголоо. Ж.Батзандан гишүүн. 
 
Ж.Батзандан: Хөөн хэлэлцэх хугацаагаар хэргээс мултарсан, хариуцлагаас мултарсан олон арван албан тушаалтан, олон зуун хэрэг байна гэж Улсын Их Хурал дээр мэдээлэл ирж байгаа. 
 
Ийм учраас өнөөдөр Эрүүгийн хуульд нэмэлт, өөрчлөлт оруулж хөөн хэлэлцэх хугацаагаар хаагдсан хэргүүдийг дахин сэргээж шалгах эрх зүйн шинэ орчныг бүрдүүлэх ийм бодлого Улсын Их Хурлаас гарч байна гэж бид нар ойлгож байгаа. Өөрөөр хэлбэл Улсын Их Хурал эрх баригч нам энэ хуулийг батлан гаргаж санаатай юм уу, санаандгүй хийсэн алдаагаа засаж залруулах алхам хийх гэж байна гэж бид ойлгож байна. 
 
Гэхдээ Эрүүгийн хуулийн үндсэн зарчим яаж хэрэгжихийг өнөөдөр Хууль зүйн байнгын хорооны дарга өөрөө тайлбарлалаа. Материаллаг эрх зүйн хэм хэмжээн дээр нэг өөрөөр. Процессын хэм хэмжээн дээр нэг өөрөөр хэрэгжинэ. Дэлхийн олон улс орны туршлага ийм байгаа гэж тайлбарлаж байна. 
 
Тэгэхээр энэ хуулийн төсөл дээр ажилласан ажлын хэсэг болон мэргэжлийн байгууллага нарийвчлан харсан, судалсан байх гэж би итгэж байна. 
 
Тэгэхээр миний асуулт. 2017 оны 07 сарын 01-нээс 2020 оны 01 дүгээр сарын 10-ныг ч юм уу, 11-ийг ч юм уу хооронд хөөн хэлэлцэх хугацаагаар мөрдөн байцаалтын шатанд прокурорын тогтоолоор хэрэгсэхгүй болсон бүх хэргүүдийг сэргээж шалгана гэсэн үг. Яг хэдэн хэрэг байгаа вэ гэдгийг би тодруулахыг хүсэж байна. 
 
Мөн энэ хугацааны хооронд шүүхийн шийдвэрээр хэрэгсэхгүй болсон албан тушаалын, авлигын бүх хэргүүдийг сэргээн шалгана гэсэн үг. Нийт хэдэн хэрэг байна вэ? Энийг надад тодруулж өгөөч ээ. Энэ хууль батлагдан гарсны дараа Үндсэн хуулийн цэц дээр маргаан үүсэхгүй гэх баталгаа байна уу? Энийг бас бидэнд хариулж өгөөч ээ гэж хүсэж байна. 
 
Х.Нямбаатар: Ажлын хэсэг хариулъя. 3 дугаар микрофоныг өгье. Улсын ерөнхий прокурорын орлогч М.Чинбат. 
 
М.Чинбат: Та бүхний өдрийн амгаланг айлтгая. Ж.Батзандан гишүүний асуултад хариулъя. 
 
2017 оны 07 сарын 01-нээс энэ 2019 оны 12 дугаар сарын 31-нийг хүртэлх хугацаанд Эрүүгийн шинэ хууль, Эрүүгийн хэрэг хянан шийтгэх тухай хуулийн дагуу прокуророос Эрүүгийн хуулийн 22 дугаар бүлэг буюу Авлигын эсрэг гэмт хэргийг хөөн хэлэлцэх хугацаа дууссан үндэслэлээр хэрэгсэхгүй болгосон мөрдөн байцаалтын хэргийн тоон судалгааг гаргачихаад байна л даа. 
 
Энэ дээр 2017 оны сүүлийн хагас жил, 2018 он бүтэн, 2019 он бүтэн. Нийтдээ ингээд 23 хэрэг. Мөрдөн байцаалтын хэргийг, авлигын эсрэг хэргийг хэрэгсэхгүй болгосон. 
 
Ер нь нийт. Одоо Эрүүгийн хуульд заасан гэмт хэрэг гээд аваад үзэх юм бол их өндөр тоо гарна л даа. Энэ дотроосоо зөвхөн авлигын эсрэг гэмт эсрэг гэмт хэрэгт зүйлчлэн шалгагдаад шинэ хуучин хоёр хуулиараа хоёулангаар л Эрүүгийн хуулиар шалгасан л даа. 22 дугаар бүлэг. Хуучин бол 263, 264, 268, 271 гээд энэ дотроо албан тушаал урвуулан..
 
Х.Нямбаатар: М.Чинбат прокурор ойлголоо. Шүүхийн шатанд? 
 
М.Чинбат: Шүүхийн шатны тоо бол надад байхгүй байна. 
 
Х.Нямбаатар: Өчигдөр ажлын хэсэг дээр албан бусаар ярихад нэг хэргийн тухай. Тийм ээ. 
 
М.Чинбат: Нэг хэргийн тухай л яригдаж байсан. 
 
Х.Нямбаатар: Тийм. Ер нь бол манай гишүүд нэг ойлгоорой. Энийг бүгдийг нь Эрүүгийн хуулийн тусгай ангийн бүх гэмт хэргийн тухайд яригдаагүй. Энэ зөвхөн 22 дугаар бүлэг буюу албан тушаалын эсрэг гэмт хэргийн тухайд ийм хууль зориулж гаргаж байгаа гэдгийг хэлье. 
 
Гишүүд асуулт асууж дууслаа. Би нэг горимын санал гаргая. Та бүхнээр горимын саналаар дэмжүүлэх хүсэлтэй байна. Энэ зарчмын зөрүүтэй санал гараагүй тул анхны хэлэлцүүлгээр нь батлуулах ийм горимын саналыг гаргаж байна. Горимын саналаар санал хураая. 
 
Горимын санал. 75.0 хувийн саналаар дэмжигдлээ. Ц.Нямдорж гишүүний төхөөрөмж ажилласангүй. Дэмжсэн санал өгсөнд тооцож протоколд тэмдэглэе. 
 
Санал хураалт явуулъя. Дагаж мөрдөх журмын тухай хуулийг. Эрүүгийн хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг чуулганы нэгдсэн хуралдаанд танилцуулж анхны хэлэлцүүлгээр нь батлахыг дэмжье гэсэн томьёоллоор санал хураая. Горимын санал. 
 
72.2 хувийн саналаар уг санал дэмжигдлээ. Ш.Раднаасэд гишүүнийг дэмжсэн санал өгсөнд тооцож протоколд тэмдэглэе. 
 
Чуулганы нэгдсэн хуралдаанд Байнгын хорооны санал, дүгнэлтийг Улсын Их Хурлын гишүүн Д.Ганболд танилцуулна. Дараагийн асуудал. 
 
Гурав. Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн хуулийн төслүүд 
 

Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг хийе. 
 

Төслийн анхны хэлэлцүүлэгт бэлтгэсэн талаарх танилцуулгыг Улсын Их Хурлын гишүүн, ажлын хэсгийн ахлагч Н.Оюундарь танилцуулна. Н.Оюундарь гишүүний микрофоныг өгье. 
 

Н.Оюундарь: Байнгын хорооны дарга, эрхэм гишүүд ээ, 
 

Улсын Их Хурлын гишүүн Н.Учрал нарын 9 гишүүн 2019 оны 04 дүгээр сарын 25-ны өдөр Улсын Их Хуралд өргөн мэдүүлсэн Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн бусад хуулийн төслүүдийг хэлэлцэх эсэх асуудлыг Улсын Их Хурал 2019 оны 05 дугаар сарын 01-ний өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн болно.
 

Хууль зүйн байнгын хороо 2019 оны 06 дугаар тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх, бэлтгэл ажлыг  хангах, санал, дүгнэлтийн төсөл боловсруулах үүрэг бүхий ажлын хэсгийг байгуулж, ажлын хэсгийн ахлагчаар Улсын Их Хурлын гишүүн Н.Оюундарь, бүрэлдэхүүнд Улсын Их Хурлын гишүүн Л.Болд, Ж.Ганбаатар, Д.Ганболд, Б.Пүрэвдорж нар болон холбогдох бусад албан тушаалтнууд орж ажиллалаа.
 

Хууль санаачлагч оюуны өмч бүтээхийг урамшуулах, хамгаалах үнэлэмжийг өсгөж эдийн засгийн эргэлтэд оруулах, үйлдвэрлэлд нэвтрүүлэх, оюуны өмчийн эрхийн үнэлгээ, эдийн засгийн эргэлтэд оруулахад төрөөс үзүүлэх дэмжлэг зэргийг хуулийн төсөлд тусгасан. 
 

Ажлын хэсэг уг асуудлыг 2019 оны 12 дугаар сарын 24, 2020 оны 01 дүгээр сарын 07-ны өдрүүдийн хуралдаанаараа хэлэлцэж дараах танилцуулгыг бэлтгэж хүргүүлж байна. Тухайлбал,
 

-Хуулийн төслийн нэр “Оюуны өмчийг эдийн засгийн эргэлтэд оруулах тухай” боловч уг харилцаа нь хуулийн төслөөр зохицуулах нийт харилцааны зөвхөн нэг хэсэг учраас төслийн нэрийг “Оюуны өмчийн тухай хууль” гэж өөрчлөхөөр тусгалаа.
 

-Оюуны өмчийн байгууллагын тогтолцоо, чиг үүргийг тодорхойлж өгснөөс гадна хүн амын төвлөрөл, оюуны өмч бүтээгч, эзэмшигчдийн шаардлага, нөхцөл байдлыг харгалзан орон нутагт хэлтэс, тасаг байгуулах боломжийг энэ хуулиар нээж өгөхөөр тусгасан. 
 

-Оюуны өмчийн эрхийг хамгаалах талаар иргэн, хуулийн этгээдийн оролцооны хүрээнд хамтын удирдлагын байгууллага болон оюуны өмчийн зуучлалын үйл ажиллагаа эрхлэх эрх зүйн орчныг боловсронгуй болгох талаар хуулийн төсөлд тусгаж өглөө. 
 

-Оюуны өмчийг эдийн засгийн эргэлтэд оруулах харилцааны хүрээнд оюуны өмчийн үнэлгээ хийх, тэрхүү үнэлгээг хийх эрх бүхий субьект үнэлгээ хийх тусгай эрхээ хэрхэн авах, түүний үйл ажиллагааны чиг үүргээс гадна, оюуны өмчийг эдийн засгийн эргэлтэд оруулахад төрөөс үзүүлэх дэмжлэгийн хэлбэрийг тодорхойлон гаргасан.
 
Энэ ажлын хэсэг төслийн танилцуулгын талаарх зарчмын зөрүүтэй 18, найруулгын шинжтэй 3, дагасан хуулийн төслийн талаарх 2 саналыг тус тус бэлтгэн томьёолж Та бүхэнд тараасан байгаа. 
 

Байнгын хорооны эрхэм гишүүд ээ, 
 

Энэ хуулийн төслийн анхны хэлэлцүүлэгт бэлтгэсэн талаарх ажлын хэсгээс гаргасан танилцуулга болон зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье.
 

Анхаарал хандуулсанд баярлалаа. 
 

Х.Нямбаатар: Н.Оюундарь гишүүнд баярлалаа. Хэлэлцэж байгаа асуудалтай холбогдуулан хуралдаанд оролцож байгаа албан тушаалтнуудыг танилцуулъя. 
 

П.Сайнзориг Хууль зүй, дотоод хэргийн яамны Хууль зүйн бодлогын газрын дарга, С.Урангэрэл Оюуны өмчийн газрын Аж үйлдвэрийн өмчийн хэлтсийн дарга, С.Ганзориг Оюуны өмчийн газрын Захиргаа удирдлагын хэлтсийн дарга, А.Амармөрөн Хууль зүй, дотоод хэргийн яамны Хууль зүйн бодлогын газрын мэргэжилтэн, П.Болормаа Монголын мэргэшсэн үнэлгээчдийн институтийн гишүүн, мэргэшсэн үнэлгээчин, Д.Эрдэнэчимэг Монголын оюуны өмчийн итгэмжлэгдсэн төлөөлөгчдийн холбооны тэргүүн, Д.Онолт хуульч. 
 

Ажлын хэсгээс гаргасан зарчмын зөрүүтэй саналуудаар санал хураая. Гишүүдээс гаргасан, бичгээр гаргасан санал байвал бас саналаа өгье. Танилцуулгатай холбогдуулж асуух асуулттай гишүүд байна уу? 
 

Тэгээд энэ дэгээрээ яаж энэ Байнгын хорооны хуралдааныг яах юм? Байнгын хорооныхон яаж яах юм. Хуваариар даргын зөвлөл дээр баталсан хуваариар бол өнөөдөр манай Хууль зүйн байнгын хорооны хуралдааны хуваарьтай. Яг хуваариараараа явж байгаа. Чуулганы хуралдаан бол өнөөдөр хуваарьт тавигдаагүй. 
 

Байнгын хорооны хуралдааныг горим гаргаад хойшлуулах юм уу. С.Бямбацогт гишүүн горим гаргах уу. Санал нь хэдэн санал байгаа юм. Чуулганы хуралдаанаас хойш үргэлжлүүлье. Тэгэх үү. 
 

Хууль зүйн байнгын хорооны хуралдаан завсарласны мэдэгдье. 
 
Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ

